
Ilanngussaq 3 

 

Tusarniaanermit akissutit pillugit allakkiaq 
 

Tulliuttuni tusarniaanermi akissutit allannguutissatullu siunnersuutit suliarineqassapput, 

Inatsisartut inatsisissaattut siunnersuutigineqartup piffissami 9. december 2017-imiit 13. janu-

ar 2017-ip tungaanut aappassaanik ilassutaasumik tusarniutigineqarnerani tiguneqarsimasut. 

Siunnersuummik aappassaaneertumik ilassutaasumik tusarniaanermut tunuliaqutaavoq, siul-

lermeertumik ilassutaasumik tusarniaanermi akissutit tiguneqarsimasut arlallit akissutitut 

tiguneqartuni arlalinni siunnersuummik isummersornissamut, sukumiinerusunillu tusarniaa-

nermut akissutinik suliaqarnissamut piffissamik annertunerusumik pisariaqartitsisoqarneranik 

oqariartuuteqarneq tamatumunnga tunngaviuvoq. Aappassaanik ilassutaasumik tusarniaaneq 

taassuminnga akuersaarneruvoq. Malugineqassaaq, tusarniaanermut akissutit tamakkersi-

masunngorlugit ilanngunneqarsimammata akineqarsimallutillu naleqquttumik annertussusi-

limmik. 

Naalakkersuisoqarfiup akissutai uingasunngorlugit allanneqarput. 

 

 

1) IMAK 
 

Meeqqanik inuusuttunillu ikiorsiisarneq pillugu Inatsisartut inatsisissaattut siunnersuut pil-

lugu ilassutaasumik tusarniaaneq pillugu tusarniaanermut akissut. 

 

IMAK-ip siulersuisuisa siunnersuut tiguneqartoq oqaloqatigiissutigisimavaat tulliuttunillu 

oqaaseqaateqarlutik; 

 

Aallaqqaasiullugu IMAK-ip siulersuisuisa unnersuussutigissavaa siusinnerusukkut tusarniaa-

nermi akissutit nassiunneqarsimasut. 

 

Inatsisissatut siunnersuummut oqaaseqaatit nalinginnaasut: 

 

IMAK-ip siulersuisuisa akuersaarpaat, inatsisissatut siunnersuummi nutaami, pingaartin-

neqarmat ujartuilluni sulineq, ilaqutariit tamarmik aamma attaveqaqatigiiffiisa akisussaaffii 

meeraq/inuusuttoq pillugu aaqqiissutissanik suliaqarnermi kiisalu kommuni nalunaarutiginnit-

toqarsimatillugu allakkatigut uppernarsaatinik nassiussisassasoq ilanngunneqarsimammata. 

 

Aalajangiussanut ataasiakkaanut oqaaseqaatit: 

 

Kap. 2, § 7 imm.3; Manna inatsisissatut siunnersuummi aalajangersagaq oqaasertalersorsima-

tillugu, IMAK-ip siulersuisui suli isumaqarput, aalajangersagaq Inatsisinut tunngaviusunut 

akerliusoq. Taamatorpiaq oqaasertalersorsimanerata, kinguneraa kommunalbestyrelsip ullor-

miit siullermit, § 45 misissuisoqarnissaa aalajangiunneqarsimatillugu, kinaassutsip alla-

gartaanik takutitsiinnaarlutik akerliusoqaraluarpalluunniit angerlarsimaffimmut sumulluunniit 

isersinnaammata eqqartuussisunit akuerineqaqqaanngikkaluarlutik. Siulersuisut paasinninne-

rat naapertorlugu tamanna innuttaasut ataasiakkaat inatsisitigut innarlitsaaliugaanissaat 

eqqarsaatigalugu annertuumik akuliunneruvoq. IMAK-ip siulersuisui suli isumaqarput, kom-

munalbestyrelse angerlarsimaffimmut isissappata, tamanna pissasoq pisortani oqartussaasut 

eqqortut peqatigalugit aamma tamanna pillugu eqqartuussisunit akuersissummik peqqaarluni, 

taamaallaat qularnarunnaarsinneqarsinnaappat, maannakkorpiaq nalliulluinnalersumik 

meeqqap pisariaqartitaanut navianartoqartoq. 

 

Akissut: Inatsisini tunngaviusuni § 72-mi takuneqarsinnaavoq, inigisaq mianernartuusoq. Il-

lunik misissuinerit, arsaarinninnerit aamma allakkanik pappialanillu allanik kiisalu allakkat, 

telegrafi aamma oqarasuaatitigut isertuussanik misissuinerit, taamaallaat inatsisini tunnga-

vilimmik immikkut saneqqutsineq, pisinnaavoq eqqartuussivimmit akuerineqaqqaarluni. 

Taanna pillugu siunnersuutip § 7, imm. 3 toqqaannartumik periarfissaliisoq taamaattumik 

immikkut saneqqutsinermik, aalajangersakkami takuneqarsinnaasoq Naalakkersuisoqarfiup 

naliliinera naapertorlugu Inatsisinut tunngaviusunut akerliunngitsoq. 

 

Kap.7 IMAK-ip siulersuisui isumaqarput, tapersiilluni aaqqiinerit assigiinngitsut pillugit suli-

niut annertuumik pingaaruteqartoq aamma taamaammat aalajangersakkat akuersaarneqartut, 

kisianni tassunga pisariaqarpoq, tapersiilluni aaqqiinernik taakkuninnga ataqatigiissaarisus-

saq, s.i. ilaqutariit isumasioqatigiinnerinut pisariaqartunik piginnaaneqarnissaat, taamaammat 

pikkorissarnernik neqeroortoqassasoq aamma tassunga isumalluutit pisariaqartut immik-

koortinneqassasut.  

 

Akissut: Oqaaseqaat inatsisip atulersinneqarnisaanut sulinerup ingerlaqqinnerani ilaassaaq, 

ilagalugu nalunaarutit aamma ilitsersuutiti suliarineqarneri.  

Ilinniaqqinneq aammattaaq qaffasissumik salliutinneqarumaarpoq inatsisip atuutilerneranut 

ilanngullugu. Tassunga atatillugu isumaginninnermut siunnersortinut ilinniaqqinnernik 

neqeroortoqarumaarpoq aamma annertuumik suliassanik suliarinnittartunut taakku pikkoris-

sarnissaat anguniarlugu. 

 

 

2) MIO 
 

Meeqqat Illersuisuata 9. december 2016 Inatsisartut meeqqanik ikiuinissamut inatsisissatut si-

unnersuummut tapiutitut tusarniutaat tigusimavaa. Meeqqat Illersuisuata qujassutigaa siusin-

nerusukkut tusarniutigineqartunut, tassa ulluni 27. juni 2016 aamma 9. september 2016 akis-

sutigisimasaminnut akineqarsimanertik. 

Meeqqat Illersuisuat aammaarluni oqaatigerusuppaa nuannaarutigalugu inatsisissatut siun-

nersuutip siunertaata nassuiaatitaa, tassanimi takuneqarsinnaammat siunnersuutip siunerta-

rimgaa soorlu meeqqat piginnaatitaaffiisa qulakkeerneqarnissaat, taamatuttaaq meeqqat im-

mikkut ikiorneqarnissaminnik pisariaqartitsisut ikiorneqartarnissaat. 

 

Inatsisissatut siunnersuummut oqaaseqaatigiumasat. 

 

Angajoqqaat - aamma meeqqat akisussaaffiat 

Soorlu tusarniummut akissummi 9. september 2016’meersumi atuarneqarsinnaasoq Meeqqat 

Illersuisuata § 25-mi Meeqqat akisussaaffiinut tunngasumi pissutsit akunnattoqartikkai. 

Meeqqat Illersuisuata isumaqatigaa piginnaatitaaffiit akisussaassusermik malitseqartartut 

(takuuk tusarniummut akissut qup. 11), taamaattorli isumaqarluni meeqqanik oqaloqateqar-

nermi tunngaviusumik angajoqqaanik oqaloqateqarsinnaaneq qaquguluunniit avaqqunneqas-

sanngitsoq. Imaanngitsoq taamaallaat ”angajoqqaanik oqaloqateqanngitsoortoqarsinnaanera-

nik periarfissaqartoq”. Tassanimi eqqarsaatigineqarpoq meeqqanut ajornakusoortunut 

imaluunniit equngasumik pissusilinnut angajoqqaat akisussaaffiat. 



3 

 

Akissut: Meeqqanut akisussaaffik pillugu meeqqamik oqaloqatigiinneq § 25 (maanna § 24) 

malillugu kommunalbestyrelsip angajoqqaatut akisussaanermik pigisaqartumik angajoqqaa-

mik oqaloqatiginninnissaanut periarfissaanik matusinngilaq, naleqq. § 24 (maanna § 23). 

 

Meeqqanik illersuisoq 

Meeqqat Illersuisuata aammaarluni kaammattuutigerusuppaa meeqqanik illersuisoq (børnebi-

sidder) ”Najorti”-mik taaneqartarnissaa. ”Najorti” ullumikkut meeqqanik illersuinermi ator-

neqartareerpoq. ”Meeqqanik illersuisoq” taaguutitut atuutissappat ilimanarpoq ”Meeqqat Il-

lersuisuat”-llu paarlaanneqartarsinnaanerat. Tamanna kikkunnulluunniit iluaqutaanavi-

anngimmat. 

Meeqqat Illersuisuata qujassutigaa ataavartumik inatsisitut siunnersuutinut malinnaallunilu 

oqaaseqarsinnaatitaasarnini. 

 

Akissut: Ilanngunneqarput. 

 

 

3) Danskit Inuit Pisinnaatitaaffiinut Ingerlatsiviat 
 

Ilaqutariinnermut, Naligiissitaanermut, Isumaginninnermut Inatsiseqarnermullu Naalak-

kersuisoqarfik email aqqutigalugu ulloq 5. aamma 12. december 2016 Danskit Inuit Pisin-

naatitaaffiinut Ingerlatsiviat Naalakkersuisoqarfiup piumaffigisimavaa meeqqanik inuusut-

tunillu ikiorsiisarneq pillugu Inatsisartut inatsisissaattut siunnersuut pillugu aappassaanik ilas-

sutaasumik tusarniutigineqarneranut arlaanik oqaaseqaatissaqarnersoq. 

Ingerlatsivik siusinnerusukkut tusarniaanermi akissuteqareersimavoq ulloq 1. juli 2016 aal-

laqqaataanit inatsisartut inatsisissaattut siunnersuummut aamma ulloq 30. august 2016 al-

laqqitassiamut iluarsaatamut. 

 

Ingerlatsivik pingaarnertut isumaqarpoq, allaqqitassiaq manna pitsannguutinik pitsaasunik ar-

lalinnik imaqartoq. Ingerlatsiviup ilaatigut akuersaarnartuutippaa, ingerlatsiviup unnersuus-

sisuutaa Meeqqat pillugit Paasisimasallitut Qitiusumik Ataatsimiititaliap suliassanik suliarin-

nittarneranut piffissaritinneqartoq inatsimmi toqqaannartumik aalajangerneqarnissaa, allaqqi-

tassiami ilanngunneqarsimammat.  

 

Ingerlatsiviup malugaa, ingerlatsiviup unnersuussissutaa, inatsimmi erseqqissumik taku-

neqarsinnaasariaqartoq, meeraq angajoqqaaminik attaveqarnissaminut pisinnaatitaanera pil-

lugu, naammassineqarsimanngitsoq, soorlu ingerlatsiviup unnersuussissutaa, inatsimmi aala-

jangersakkamik ilanngussisoqartariaqartoq ilisimasallit Isumaginninnermi Naammagittaal-

liuteqartarfimmut saaffiginnissinnaanerat pillugu naammassineqarsimasutut takuneqarsin-

naanngitsoq. 

Ingerlatsiviup pingaartuutippaa, inatsimmi aalajangersakkanik pissutsit taakku marluk pillugit 

ilanngussisoqartariaqartoq aamma unnersuussissutini aalajangiusimavai, ingerlatsiviup tusar-

niaanermut 30. august 2016 akissutaani itisilerneqarsimasut.  

 

Akissut: Ilaatigut ilanngunneqarput. Meeqqap angajoqqaaminik attaveqarnissamut pisin-

naatitaanera naammassineqarpoq ilanngussinermi § 46, imm. 4, imm. 3-mik nutaamik ilann-

gussinermi. 

 

Ilisimasallit Isumaginninnermi Naammagittaalliuteqartarfimmut saaffiginnissinnaanerannut 

unnersuussissut naammassineqanngilaq. Pisortani oqartussat, paasissutissanik pingaaru-

tilinnik meeqanut suliassat pillugit ilisimasaqartut assersuutigalugu sulianik suliarinninngit-

soqarnera imaluunnit sulinerluttoqarnera pillugu, periarfissaqarput ilisimasamik taassumi-

nnga ingerlatseqqinnissaminnut nakkutilliisoqarfimmut isumaalulluni allagaqarnissamut. 

 

 

4) NIISIP 
 

Isumaginninnermi siunnersortit peqatigiiffiat NIISIP inatsisissatut siunnersuummut allanik 

oqaasissaqanngilaq. 

 

 

5) SIK 
 

SIK meeqqanik inuusuttunillu ikiorsiisarneq pillugu Inatsisartut inatsisissaattut siunnersuut 

pillugu ilassutaasumik tusarniaaneq pillugu akissuteqarnissamut periarfissamut qujavoq. 

 

SIK inatsisissatut siunnersuummut siunertarineqartut tapersersorneqarnissaat isumaqatigaa, 

ilagalugu siunnersuutip qitiutimmagu siusissukkut suliniuteqarneq aamma pinaveersaartitsi-

neq, neriuginartumik ilaatigut, meeqqat ikinnerusut siunissami angerlarsimaffiup avataani 

inissinneqartarnissaannut aamma ilaqutariit amerlanerusut kusanartumik inooqatigiinnissaan-

nut sunneeqataanissaa. SIK-p aamma pisortani peqataasuni pisussaaffiit akisussaaffiillu ag-

guartaarneqarnerisa inatsisissatut siunnersuummi erseqqissarneqarnissaat aamma Namminer-

sorlutik Oqartussani ataatsimut kattusimasunik pilersitsisoqarnissaa meeqqanut inuusuttunullu 

tapersiilluni suliap nukittorsarneqarnissaata tapersersorneqarnissaat isumaqatigaa. 

SIK-p aammattaaq, inatsisissatut siunnersuutip suliassaqarfinni arlalinni Naalagaaffiit 

Peqatigiit meeqqat pisinnaatitaaffii pillugit isumaqatigiissutaa atulersimmagit, ilagalugu 

meeqqat inuttut nammineersinnaasutut arlariinnik pisinnaatitaaffilittut isigineqarneri, ila-

galugu meeqqap suliani imminut tunngasuni tusarneqarnissamut pisinnaatitaaffia taperser-

sornartippaa. 

SIK-p taassuma saniatigut, inatsisissatut siunnersuut ilaqutarsiat kommunimit ilaqutarsiatut 

akuersissummik peqarnissaat, ilaqutarsiatut inissinnginnerminni piumasaqaammik imaqarmat 

akuersaarpaa. 

SIK-p aammattaaq siunnersuutip § 34, imm. 1, tassani ersippoq, ulloq unnuarlu paaqqinnittar-

fiit Naalakkersuisunit akuerineqarnissaat aamma ingerlatsinermi isumaqatigiissuteqarnissaat 

isumaqatigaa. SIK-p tassunga atatillugu oqaatiginiarpaa, akuersissummik taamaattumik an-

gusaqarniaraanni piumasaqaatit ilagissagaat aamma akuersissut imaattariaqartoq, sulisitsisup 

sulisullu akornanni isumaqatigiissummik, ulloq unnuarlu paaqqinnittarfimmi aningaasarsianik 

atorfeqarnermilu atugassarititaasunik malittarisassanik uppernarsaatissaqartoq, taamaalilluni 

ingerlatsivinni ataasiakkaani atorfillit aningaasarsiat atorfeqarnermilu atugassarititaasut malit-

tarissat naapertorlugit sulisinnaaqqullugit. 

 

SIK siunnersuummut allanik oqaaseqaatissaqanngilaq. 

 

Akissut: Ilanngunneqanngilaq. Inatsisit naapertorlugit isummerfigineqanngilaq, ulloq un-

nuarlu paaqqinniffiit inuinnarmit pigisat kattuffinnik aalajangersimasunik aningaasarsiat 

aamma atorfeqarnermi atugassarititaasut pillugit malittarisaliornissaq pillugu  

Isumaqatigiissuteqarnersut.  

 

 

6) Atorfillit Kattuffiat 
 



5 

 

AK meeqqanik ikiorsiisarneq pillugu Inatsisartut inatsisissaattut siunnersuut pillugu ilas-

sutaasumik aappassaanik tusarniaaneq pillugu akissuteqarnissamut periarfissamut qujavoq. 

 

AK inatsisissatut siunnersuummut siunertarineqartut tapersersorneqarnissaat isumaqatigaa, 

ilagalugu siunnersuutip qitiutimmagu siusissukkut suliniuteqarneq aamma pinaveersaartitsi-

neq, neriuginartumik ilaatigut, meeqqat ikinnerusut siunissami angerlarsimaffiup avataani 

inissinneqartarnissaannut aamma ilaqutariit amerlanerusut kusanartumik inooqatigiinnissaan-

nut sunneeqataanissaa.  

 

AK-p aamma pisortani peqataasuni pisussaaffiit akisussaaffiillu agguartaarneqarnerisa inatsi-

sissatut siunnersuummi erseqqissarneqarnissaat aamma Namminersorlutik Oqartussani ata-

atsimut kattusimasunik pilersitsisoqarnissaa meeqqanut inuusuttunullu tapersiilluni suliap nu-

kittorsarneqarnissaata tapersersorneqarnissaat isumaqatigaa. 

 

AK-p aammattaaq, inatsisissatut siunnersuutip suliassaqarfinni arlalinni Naalagaaffiit 

Peqatigiit meeqqat pisinnaatitaaffii pillugit isumaqatigiissutaa atulersimmagit, ilagalugu 

meeqqat inuttut nammineersinnaasutut arlariinnik pisinnaatitaaffilittut isigineqarneri, ila-

galugu meeqqap suliani imminut tunngasuni tusarneqarnissamut pisinnaatitaaffia taperser-

sornartippaa. 

 

AK-p taassuma saniatigut, inatsisissatut siunnersuut ilaqutarsiat kommunimit ilaqutarsiatut 

akuersissummik peqarnissaat, ilaqutarsiatut inissinnginnerminni piumasaqaammik imaqarmat 

akuersaarpaa. AK-p aammattaaq siunnersuutip § 34, imm. 1, tassani ersippoq, ulloq unnuarlu 

paaqqinnittarfiit Naalakkersuisunit akuerineqarnissaat aamma ingerlatsinermi isumaqatigiis-

suteqarnissaat isumaqatigaa. AK-p tassunga atatillugu oqaatiginiarpaa, akuersissummik 

taamaattumik angusaqarniaraanni piumasaqaatit ilagissagaat aamma akuersissut imaattari-

aqartoq, sulisitsisup sulisullu akornanni isumaqatigiissummik, ulloq unnuarlu paaqqinnittar-

fimmi aningaasarsianik atorfeqarnermilu atugassarititaasunik malittarisassanik upper-

narsaatissaqartoq, taamaalilluni ingerlatsivinni ataasiakkaani atorfillit aningaasarsiat ator-

feqarnermilu atugassarititaasut malittarissat naapertorlugit sulisinnaaqqullugit. 

 

AK siunnersuummut allanik oqaaseqaatissaqanngilaq. 

 

Akissut: Ilanngunneqanngilaq. Inatsisit naapertorlugit isummerfigineqanngilaq, ulloq un-

nuarlu paaqqinniffiit inuinnarmit pigisat kattuffinnik aalajangersimasunik aningaasarsiat 

aamma atorfeqarnermi atugassarititaasut pillugit malittarisaliornissaq pillugu  

Isumaqatigiissuteqarnersut. 

 

 

7) KNIPK 
 

KNIPK-p siulersuisuuneri 5.januar 2017 ataatsimiinnerminni aalajangerput imatut akis-

suteqassallutik: 

Peqqussummi piumasaqaataasut inatsit malillugu pitsaasumik sulisoqassappat siunertarlu 

iluamik kommuniniit naammassineqassappat, inatsisiliortut eqqumaffigisariaqaraat kommu-

nerujussuarni sullissisut pitsaasumik sulissappata suliaasa killeqartinneqarnissaat pisariaqar-

toq. Naallu isumaginninnermi suliaqartut aningaasarsiaat qaffanneqaraluartut torersumik su-

lissappata sullissisut suliaat killeqartariaqartut. Imatut paasillugu kommunerujussuit akissa-

qanngippata sulisut amerlinissaanut inatsisiliortut eqqarsaatigisariaqaraat ikaarsaariarnermi 

tapiisinnaaneq. Taamaalisoqarpammi aatsaat sullissisut periarfissaqarnerulissammata pinave-

ersaartitsinermut suliaqarnissaminnut tassa ajornartorsiutit pilersinnagit suliaqartarnissamut.  

 

Akissut: Ilanngunneqanngilaq, kisianni inatsisip atulersinneqarnissaanut sulinerup ingerla-

nerani ilanngunneqarumaarpoq.  

 

 

8) Sulisitsisut 
 

Sulisitsisut meeqqat inuusuttullu ikiorserneqarnissaat pillugu inatsisartut inatsisaannut tulliut-

tunik oqaaseqaateqarput. 

 

Naleqqutissaaq inatsit taaguusissallugu ”meeqqanut inuusuttunullu ikiorsiineq pillugu 

Inatsisartut inatsisaat”, tassami inatsisit imaqarmat inuusuttunut 18-nit 23-t tikillugit ukiulin-

nut ikiorsiilluni suliniuteqarnerup malinnaavigineqarneranik. 

 

Akissut: Ilanngunneqanngilaq, pissutigalugu inatsisip pingaarnertut qitiutimmagit inuit, iner-

simalersimanngitsut, suli 18-inik ukioqalersimanngitsut. Suliniuteqarnerup malinnaavigi-

neqarneranik aalajangersakkat taamaallaat ilanngunneqarsimapput anguniarlugu meeraa-

nermit inersimasunngornermut ikaarsaarnermi ikiorsiisinnaaneq periarfissalerneqarnissaa. 

Inatsisip pingaarnertut qitiutitai tassaapput meeqqat.  

 

Sulisitsisut nalinginnaasunik allanik oqaaseqaateqanngilaq. 

 

Aalajangersakkanut ataasiakkaanut oqaaseqaatit: 

 

§ 16, imm.3-mut 

Qallunaatuuani tulleriinni marloriarlugu ”pillugu (om)” allaneqarsimavoq. 

 

Akissut: Ilanngunneqarpoq. 

 

§ 17, imm. 4-mut 

Sulisitsisut kommunit paasissutissanik kommunimut nuuffigisamut ingerlatsitseqqinnissamut 

pisussaatinneqarnerat akuersaarpaat, kisianni tamanna allaaserineqartariaqarpoq itisilerneqar-

lunilu, qanoq kommunip nuuffigisap ingerlatissaneraa/nuussinera paasissutissat/suliassat in-

gerlanneqassasut, ilaqutariit nunanut Skandinaviap avataanut nuuppata, tassani kommunit ilu-

silersorneri aamma inummut namminermut paasissutissanut malittarisassat ingerlateqqinnis-

saanut allanik maleruagassaqartunut. Tamanna minnerpaamik inatsisissatut siunnersuummut 

oqaaseqaatini allaaserineqartariaqarpoq. 

 

Akissut: Ilanngunneqanngilaq, nunani Skandinaviap avataaniittuni tamani pissutsit nalunaa-

jarneqarsinnaanerat sapernarmat. 

 

§ 31-mut 

Inatsimmi allassimavoq Naalakkersuisut piumasaqaatini pingasuusuni ataatsimik “akuersis-

suteqassasoq” aamma aalajangersakkanut oqaaseqaat atorneqassaaq “akuersissut” aamma 

akuerineqarneq taarseraallugit. Sulisitsisut naliliipput, kommunlabestyrelsit aalajangigassari-

gaat meeqqap inissinneqarnissaa akuersissutigineqassanersoq aamma inissiineq Kalaallit Nu-

naata avataani pissappat Naalakkersuisunit “akuerineqarnissaq” imaanngitsoq “akuersis-

suteqarnissaq” piumasaqaataavoq.  

Akissut: Ilanngunneqarpoq, oqaaseq ”akuerineqarneq” taarserneqarpoq ”akuersissummik” 

 

§ 34-mut 

Sulisitsisut Naalakkersuisut paaqqinnittarfinnut Naalakkersuisut ingerlatsinermik isu-

maqatigiissutiliorfigisaminnut piumasaqaateqarniarnerat isumaqatigaat. 

 

Aalajangersagaq oqaasiliorneqaqqittariaqarpoq, ima Naalakkersuisut paaqqinniffik imminut 

pigisunik akuersissuteqarfigissanngikkaat, kisianni paaqqinniffimmik ingerlatsinermi isu-

maqatigiissusiorfiginiakkamit piumasaqaateqarsinnaapput pinngitsoornanilu naammassisas-

sanik piumasaqarsinnaallutik.  

 

Akissut: Ilanngunneqanngilaq, pingaaruteqartorujussuummat kiffartuussinerit pitsaassusaasa 

qaffasissuunissaat, meeqqanut inuusuttunullu ulloq unnuarlu paaqqinnittarfinnut inissin-

neqarsimasunut tunniunneqartut aamma kommuninit akilerneqartut. Akuersissummik pinis-

samut suliap ingerlanera aamma ulloq unnuarlu paaqqinnittarfinnik nakkutilliinermut malit-

tarisassat allaasereqqinneqarumaarput nalunaarutinngorlugu. 

 

§ 36-mut 

Imm. 1 oqaasertaliorneqaqqinnissaa eqqarsaatigineqarsinnaavoq, imaattuut pinngitsoorniar-

lugu aamma kisitsit 1) peerneqassaaq. 

 

Akissut: Ilanngunneqarpoq, aalajangersagaq kiisalu oqaaseqaatit tassunga oqaaser-

taliorneqaqqipput. 

 

§ 37 imm.4-mut 

Isumaliutigineqartariaqarpoq, erseqqissarneqassasoq imm. 2 aamma imm. 3 meeraq angajoq-

qaami angajoqqaatut akisussaaffimmik pigisaqanngitsumi paarsarineqarnerani atuutinngim-

mat. 

 

Akissut: Ilanngunneqarpoq, unnersuussissut imm. 2-mut aalajangersakkamut ilanngunneqar-

poq. 

 

§ 37, imm.7-mut 

Qallunaatuuani ”takuneqarsinnaavoq (fremgår af)” tulleriiginnarnik marloriarluni allaqqavoq. 

 

Akissut: Ilanngunneqarpoq. 

 

Sulisitsisut siunnersuummut allanik oqaaseqaateqanngillat. 

 

 

9) Pinerluttunik isumaginnittoqarfik 
 

Naalakkersuisoqarfiup tusarniaanermut allagai ulloq 9. December 2016-imi pissutigalugit ma-

tumuuna, meeqqat ikiorserneqarnissaat pillugu Inatsisartut inatsisissatut siunnersuummut ilu-

arsaatamut oqaaseqaatit tulliuttut nassiunneqarput (Nanoq ID 4149108): 

 

Pinerluttunik isumaginnittoqarfiup akuersaarpaa, Pinerluttunik isumaginnittoqarfimmit 

oqaasertaliorneq siunnersuutigineqarsimasoq inatsisip § 36, imm. 2, normu 3 imaqartoq 

qaqugu, ulloq unnuarlu paaqqinnittarfiit isumannaakkamik immikkoortoqarfianni inis-

siisoqarsinnaassanersoq inatsisip oqaasertaani ilanngunneqarsimasoq. 

Taamaattoq suli malugineqarpoq inatsisip § 36, imm.3-anit ersarinnerusumik takuneqarsin-

naasariaqaraluartoq, eqqartuussivik aalajangiisimappat, meeraq inissinneqassasoq taarsiullugu 

taava isumaginninnermut oqartussat pisussaapput erngertumik inissiiffissamik pilersitsissallu-

tik ulloq unnuarlu paaqqinniffimmi isumannaakkamik immikkoortoqarfimmi inissiisoqarsin-

naanissaata tungaanut. Qaqutiguinnaq pisoqartarsimavoq, eqqartuussivik meeraq inissin-

neqassasoq taarsiullugu ilutigalugu, aalajangersimasoq inissiinissaq pinerluttunik isumagin-

nittoqarfiup ingerlatsiviini pissasoq ulloq unnuarlu paaqqinniffimmi isumannaakkamik im-

mikkoortoqarfimmi inissiisoqarsinnaanissaata tungaanut. Taamannak meeqqamik innissitaas-

samik inissiineq naleqquttuunngilaq aamma taamaallaat qaqutiguinnaq pisartuusariaqarpoq, 

tassami meeqqat isertitsivinnut inersimasut tigummigallakkat aamma eqqartuussat ilagalugit 

inissinneqartariaqanngimmata, tamanna aamma Naalagaaffiit Peqatigiit Meeqqat Pisinnaati-

taaffii pillugit isumaqatigiissutaani takuneqarsinnaavoq. Taamaammat Pinerluttunik isuma-

ginnittoqarfik isumaqarpoq, isumaginninnermi pisortat pilersaarutinik suliaqartariaqartut 

ajornartorsiornermi upalungaarsimasunik pisuni taamaattuni atugassanik, eqqartuussinerup 

kinguninnguaniinngippat, politiit isumaginninnermi pisortanut saaffiginneqqittaraluartut 

meeqqat inissiinneqartut ulloq unnuarlu paaqqinnittarfimmi isumannaakkamik immik-

koortoqarfimmi inissillugu tigummigallarneqarsinnaaneranik. Tamanna meeqqat isertitsivinni 

inissinneqarnissaat pinngitsoorniarlugu, eqqartuussivik aalajangeraluartoq meeraq tigummi-

gallarneqassasoq taarsiullugu, massa tamanna piffissami sivikitsumiugaluartoq. Meeraq 

Pinerluttunik isumaginnittoqarfiit ataanni isertitsivimmi tigummigallarneqassappat tamanna 

pinerit tamaasa piffissaq sivikinnerpaajusariaqarpoq aamma sunniuteqarluartumik isumagin-

ninnermik suliaqartunik kommunit isumaginninnermi pisortaqarfianit nakkutigineqartumik 

pisariaqarpoq. 

 

Akissut: Ilanngunneqarpoq. § 3, imm. 3 oqaasertaliorneqaqqippoq ima, kommunalbestyrelsit 

pisussaatinneqassasut pilersaarutinik ajornartorsiornermi upalungaarsimasunik suliaqarta-

riaqartut. 

 

Naggataatigut eqqaaneqassaaq, Pinerluttunik isumaginnittoqarfik peqataasariaannaammat su-

liassaqarfiit arlallit akornanni atorfillit suleqatigiissitani ulloq unnuarlu paaqqinnittarfimmi 

isumannaakkamik immikkoortoqarfinnut nalunaarutip suliarineqarnissaa kiisalu ulloq unnuar-

lu paaqqinnittarfimmi isumannaakkamik immikkoortoqarfinni ilagalugu immikkut ittumik 

Isikkivik pissutsit pillugit oqaloqatigiinnissaq anguniarlugit. 

 

 

10) Aatsitassanut Ikummatissanullu Naalakkersuisoqarfik 
 

Aatsitassanut Ikummatissanullu Naalakkersuisoqarfik tusarniaalluni saaffiginnissummut qu-

javoq. 

 

Aatsitassanut Ikummatissanullu Naalakkersuisoqarfik kisianni meeqqat ikiorserneqarnissaat 

pillugu inatsisissatut siunnersuutip aappassaanik ilassutaasumik tusarniutigineqarneranut 

oqaaseqaatissaqanngilaq. 

 

 

11) Peqqissutsimut Naalakkersuisoqarfik 

Peqqissutsimut Naalakkersuisoqarfik meeqqat ikiorserneqarnerat pillugu inatsisissatut siun-

nersuutip tusarniaarnermi periarfissamut qujavoq. Naalakkersuisoqarfiup pingaartippaa 

meeqqat atugarissaarneranut sunniuteqarsinnaanermut periarfissaqarneq qujassutigaa. 

  

Peqqissutsimut Naalakkersuisoqarfik inatsisissatut siunnersuummut tulliuttunik oqaaseqaa-

teqarpoq. 

  

§ 1: Oqariartaatsip ”periarfissanik assingusunik angusaqarpoq…” atorneqarnera ajornartorsi-

utitaqarsinnaaviq. 

 

Akissut: Ilanngunneqanngilaq, § 1 taamaallaat siunertarisamik aalajangersagaavoq. 

  

§§ 10, 13 imm. 3: Qanoq ililluni, inunnik paasissutissanik suliarinnittarneq pillugu inatsisini 

killigititat iluaniinnersoq tamanna qulakkeerneqarsimava? 

 

Akissut: Inunnik paasissutissanik suliarinnittarneq pillugu inatsimmit, Kalaallit Nunaanni 

atulersinneqartoq kunngip peqqussutaa normu 1238, 14. Oktober 2016-imeersoq, taku-

neqarsinnaavoq § 8, imm. 3-mit, ingerlatsivinni pisortat isumaginninnermi suliassaqarfimmi 

sulianik suliaqartut, paasissutissanik ingerlatitseqqissinnaasut, ingerlatitseqqinneq suliner-

mut atatillugu imaluunniit pisariaqarpat, pisortat nakkutilliinerminni imaluunniit nakkutigin-

ninnerminni naammassineqarnissaannut. 

Aalajangersakkat taaneqartut taamaammat Naalakkersuisoqarfiup paasinninnera malillugu 

inunnik paasissutissanik suliarinnittarneq pillugu inatsimmi killigitinneqartunik naapertuisut 

isigineqarput. 

 

 

12) Aalisarnermut Piniarnermullu Naalakkersuisoqarfik  

 

Aalisarnermut Piniarnermullu Naalakkersuisoqarfik siunnersuummut oqaaseqaatissaqanngi-

laq. 

 

 

13) Qeqqata Kommunia 
 

Inuusuttunut malitseqartitsinerup 23-nik ukioqalernerinut qaffanneqarnera kiisalu angerlarti-

tsinissamut pilersaarusiornissamut piffissaqarluarnissaq, Qeqqata Kommunianit iluarisimaari-

neqarpoq. 

 

§ 37-mut tunngatillugu, ilaqutariinnut paarsisartutut akuersissutinik tunniussinissamut na-

lilersuinermi inoqutigiit annertussusaat ilanngunneqarnissaa kommunimit qinnutigineqarpoq, 

tassani patsisaavoq ilaatigut qinnuteqartut inissiaaqqani imaluunniit illuni inunnut ikittuin-

narnut naatsorsuussani najugaqartarmata. 

 

Akissut: Ilanngunneqanngilaq, kisianni nalunaarutissamik sulinermi ilanngunneqarumaar-

poq, taanna atulersinneqassaaq aalajangersagaq manna tunngavigalugu.  

 

Taamatullu peqqinnermut misissuinermi quup akoqassusaanik misissuisoqartassasoq, ilaatigut 

angajoqqaarsiat ikiaroornartumik atuisuunertik nalunaarutigineq ajormassuk, taamaaliornik-

kut meeqqat inissinneqartussat angajoqqaamisut atornerluisuusunut inissinneqannginnias-

sammata. 

Akissut: Ilaatigut ilanngunneqarpoq. Nutaamik § 37, imm. 7-mi normu 2-mik ilanngussiso-

qarpoq ilaqutarsiatut akuersissummik tunisinissamut suliarinninnermi aanngajaarniutinut 

misiliinissamut maleruagassanik atulersitsinermut tunngaviliisumik. Oqaaseqaat nalunaaru-

tissamik suliaqarnermut ilannguneqarumaarpoq taanna aalajangersagaq tunngavigalugu 

atulersinneqassaaq. 

 

§ 16-imut tunngatillugu, politiit nalunaaruteqarnissaminnut sakkortunerusumik pisussaaf-

feqartunut ilaanerinut oqaaseqaammi allassimanngilaq. Tamanna tunngavigalugu 

oqaaseqaammut ilanngunneqarnissaa kommunimit qinnutigineqarpoq. 

 

Akissut: Ilanngunneqanngilaq. Inatsiseqarnermut suliassaqarfik suliassaqarfiuvoq suli 

tiguneqanngitsoq, taamaammat Inatsisartut inatsisaanni politiit peqquneqarsinnaanngillat 

sukannernerusumik nalunaarusiornissamut pisussaasut.  

 

Tikeraarnermi angalanermut atatillugu, kina ingiallortimut aningaasartuutinut akiliisuussaner-

soq nalunaarummi ersarissarneqassaaq. 

 

Akissut: Meeqqani inuusuttunilu tikeraarnermi ingiaqammut aningaasartuutit angajoqqaatut 

akisussaaffimmik tigummiartup kommunianit akilerneqartussaapput. Meeqqani inuusuttunilu 

innarluutilinni kommuni inissiisoq tikeraarluni angalanermut aningaasartuutinut akiliisus-

saavoq. 

 

Angajoqqaarsianut inissiilernermi angerlarsimaffimmut pulaartoqartarnissaa iliuusissatut pi-

lersaarummi allassimagaluartoq, qanoq akulikitsigisumik angerlarsimaffinnut pulaartarnissaq 

minnerpaamik nalunaarummi allassimasariaqaraluarpoq. 

Akissut: Nalunaarutip ilusiani allaaserineqarumaarpoq, kommunit nakkutilliinermi pisussaaf-

fianut angerlarsimaffimmut takusaaneq ilaassasoq, kiisalu tamanna qanoq akulikitsigisumik 

pisassanersoq. 

 

Akuersissuteqarnermut atatillugu, § 43 kiisalu § 25 imminnut atanerinut erseqqissaanissaq 

kissaatiginarpoq. § 43-mi angajoqqaatut oqartussaassuseqartoq akuersiteqqaarnagu meeqqa-

mik oqaloqatiginnissinnaanermut periarfissaqarlualerpoq. Tamanna aamma § 25-mi atuuppa? 

 

Akissut: Ilanngunneqarpoq. § 43 aamma § 25 ataqatigiinngillat aamma aallavittut § 25 ma-

lillugu meeqqamik oqaloqateqartoqarsinnaanngilaq angajoqqaatut akisussaaffimmik tigum-

minnittumik akuersissummit peqqaartinnani. 

Tamanna erseqqissarniarlugu § 43, imm. 1 allanngortinneqarpoq, ima aalajangersakkamut 

taamaallaat kap. 8-9 ilaasut aamma aalajangersakkat §§ 24-25 (maanna §§ 23-24) kap. 7-

imut nuunneqassasut. 

 

§ 21 naapertorlugu angajoqqaatut oqartussaassuseqartunut suliniuteqarnermut neqerooru-

teqartoqarsinnaavoq, assersuutigalugu ilaqutariinnik pikkorissaanikkut. Namminersorlutik 

Oqartussaniit ilaqutariinnut pikkorissaanerit suut neqeroorutigineqartarnissaat, Qeqqata 

Kommunianit sammineqarnissaat kissaatigineqarpoq. Tassunga ilassutigalugu, ilaqutariit 

"pissakinnerit" ilorraap tungaanut "ingerlariaqqinnissaannut qanoq ikiorserneqarnis-

saat/siunnersorneqarnissaat sammineqarnerussasoq Qeqqata Kommunianit kissaatigineqar-

poq. 

 

Akissut: Oqaaseqaat inatsisip atulersinneqarnissaanut ingerlaqqinnermi ilaatinneqassaaq. 

14) Qitiusumik Siunnersuisoqarfik (QS) 

 

Qitiusumik Siunnersuisoqarfik (QS) meeqqat ikiorserneqartarnerannut pillugu siunnersuutinut 

ima oqaaseqaateqarpoq; 

 

1. § 6 imm.1 naleqq.; Oqaaseqaatini erseqqissarneqarsinnaava pilertortoq qanoq nas-

suiaaserneqassanersoq?  

 

Akissut: Ilanngunneqanngilaq. ”Pilertortoq” tassanngaannaq pisuusassaaq itisilik-

kamik allaaserineqarsinnaanngitsoq. Taassuma saniatigut sioqqullugu suliat, 

pingaarnertut pisunik allaaserisamik imallit tassunga ilaatinneqarsinnaasut. 

Oqaaseqaat inatsimmut ilitsersuutissat suliarineqarnerini ilaatinneqarumaarput. 

 

2. § 7 imm. 3 naleqq.; qanoq ililluni sulisaaseq nunaqarfinnut naleqqiullugu pivi-

usunngortinneqassava? Isumassarsiaasinnaavoq oqaaseqaatinut ilanngutissallugu isor-

liunerusuni ajornartoorfimmi piareersimasut qulakkeerneqarnissaat, sulianik kinguar-

tinneqarsinnaanngitsunik peqartillugu; s.i. innarliisoqarsimatillugu. Kinguaassiutitigut 

innarliineq aamma nakuuserneq. 

 

Akissut: ilanngunneqarpoq kommunit pisussaatinneqartut suliarissallugu meeqqanut 

nakuuserfigineqarsimasunut imaluunniit innarlerneqarsimasunut, kiisalu meeqqanut 

inummut navianartumik pinerluttuliorsimasunut upalungaarsimanissamik pilersaaru-

siornissaq. Takuuk aamma tusarniaanermut akissut nr. 9. 

 

3. § 9 imm. 2; kisimik allassimapput ulloq unnuarlu paaqqinnittarfiit nalinginnaasut. 

Sooq immikkoortinneqarsinnaanngillat namminersortut aamma namminersorlutik 

oqartussat ulloq unnuarlu paaqqinnittarfii?  

 

Akissut: Ilanngunneqanngilaq, ulloq unnuarlu meeqqan, inuusuttunik aamma inunnik 

innarluutilinnik paaqqinnittarfiit tamarmik nakkutigineqassammata. 

 

4. Perorsaanermut tunngatillugu nakkutilliinermut tunngasunut oqaaseqaatit: Perorsaa-

nermut tunngatillugu nakkutilliinermut nassuiaatit amigaatigineqarput. 

nersuut: ”Ulloq unnuarlu paaqqinnittarfinni nakkutilliinermi eqqaamaneqassaaq nak-

kutilliineq aaqqissuunneqassammat ulloq unnuarlu paaqqinnittarfimmi atuisumut 

naleqqussakkamik, najugaqartut ataasiakkaarlutik pisariaqartitaat aamma ulloq un-

nuarlu paaqqinnittarfiup illup iluani maleruagassai naapertorlugit.  

 

Akissut:Pissutsit itisilikkamik suliarineqarumaarput nalunaarusiami aggersumi kiisa-

lu ilitsersuummi ulloq unnuarlu paaqqinnittarfinnut tunngasuni, il.il. 

 

5.  § 14 imm.3: Qitiusumik Siunnersuisoqarfik kommunimit suliakkiissutip suussusaa 

tunngavigalugu kommuni nalinginnaasunik unnersuussinnaavaa.  

 

Akissut: Ilanngunneqanngilaq  

 

6. § 16 imm.1: Aalajangersakkami taaguinerni ullukkut paaqqinnittarfiit ilanngunneqas-

sagaluarput. 

Akissut: Ilanngunneqarpoq. 

 

7. § 19 imm.3; siunnersuutigaarput ”ullut pingasut” peerneqassasoq aamma ”akunnerit 

24-it sioqqullugu” ilanngunneqassasoq. Kusanartumik takusassiinerunngilaq ullut 

pingasut angullugit susoqannginnissaa akuerineqarpat, aammalu qanorluunniit piaar-

toq allassimagaluarpat eqqarsarnarpoq § 29-mi piumasarineqarmat akunnernik 24-it 

aamma nalunaartoqarnerata kingorna qajassuarnerusunik iliornissamik pi-

umasaqarneq. 

 

Akissut: Ilanngunneqanngilaq. Kommunalbestyrelse aallaqqaammut piaartumik 

iliuuseqartassaaq aamma piviusunik ikiorsiinermik aallarnisaasassaaq kingusinner-

paamik ullut pingasut kingorna. Taamaattumik kommuni pisussaatitaavoq upa-

lungaarsimanissamik pilersaarummik suliaqassalluni, taamaasilluni meeraq piaar-

tumik ikiorserneqarnissaminik pissalluni, kisianni kommunip suli ullut pingasut aal-

larnisarsinnaavaa utaqqiisaasumik ikiorsiinissamik aalajangiinissaq. 

 

8. § 21 imm. 4 nr.1; ataqatigiiaartumik ataatsimiinnerit ilanngunneqassapput ilaqutariit 

isumaqatigiittartuisa isumasioqatigeereernerisa kingorna.  

 

Naalakkersuisoqarfik aningaasaliivoq ataqatigiiaartumik ataatsimiinneq atussallugu 

aamma ataqatigiiaartumik ataatsimiinnerit nuna tamakkerlugu periutsitut aallarnisaa-

nermut, taamaattumik kissaatiginarpoq taassallugu ataqatigiiaartumik ataatsimiinnerit 

periarfissaasut. Ataqatigiiaartumik ataatsimiinnermik periutsimik atuineq iluaqutis-

sartaqarpoq aamma periuseq atorluarneqarsinnaavoq pinaveersaartitsinermi aamma si-

usissumik meeqqamut attuumassutilimmik sulinermut, taamaasilluni piffissaq siusis-

soq meeqqamik autismeqartumik, ADHD-umut, inuutsiminut piuminaatsumut, 

nakuuserfigitissimasumut imaluunniit kinguaassiutitigut atornerlunneqarsimasumut 

ikiuutaasinnaalluni. Ikiorsiinermik pilersitsinermi ataqatigiiaartumik ataatsimiinnerit 

periarfissaanerat taanngitsoornissaa ajornarpoq. 

 

Akissut: Ilanngunneqarpoq. 

 

9. § 21 imm.4 nr.3; Efterskolemiinneq. § 30 imm. 2 nr. 4. Inuusuttunik immikkut isu-

massorneqarnermik imaluunniit perorsaanermi killigititanik pisariaqartitsisinnaasunut 

angerlarsimaffik qimallugu efterskolerneq naleqqutinngilaq. 

Unnersuussissutigineqarpoq oqaaseqaatinut ilanngunneqassasoq, meeraq imaluunniit 

inuusuttoq efterskolernissaminut nukittulluassasoq. Taamak qaqutiguinnaq pisoqass-

appat, efterskole meeqqamik immikkut pisariaqartitsisumik tigusisinnaanerminik 

akuerisaasimanersoq qulakkeerneqassaaq. 

 

Allaavoq inuusuttut sullinneqareersimasut suliniuteqarnermik malinnaavigineqartut 

ikaarsaarniartussanngoraangata, imaluunniit efterskolernerminni angajoqqaarsiaqar-

nerannik suliniuteqarneq aamma efterskolemut inissiigallarnerunngitsoq. 

 

Akissut: Ilanngunneqanngilaq, erseqqissumik takusassaareermat aalajangersakkamut 

oqaaseqaatini. 

10. § 24 naleqq.: Nalinginnaasumik angajoqqaat akisussaaffiat: Unnersuussutigineqarpoq 

ilanngunneqassasoq: ”Angajoqqaanik oqaloqatiginninnermi suleqatigiilluarnissamik 

ileqqoq atorneqassaaq, aalajangiissutip atuutsilerneranit inernissaq qitiutillugu inissi-

simanermik. 

Akissut: Ilanngunneqanngilaq, oqaaseqaatsini ilaareersutut takusassaammat. 

 

11. § 25 naleqq. Eqqumaffigeqquneqarpoq meeqqat ataasiakkaat assigiinngitsunik pissusi-

lersorsinnaanerat isumassugassamik sumiginnagaasimanerisa annertussusaanik tunu-

liaqutallit. Taamaattumik sullissisup meeqqamik naapitsilernermini piareersimasas-

saaq. 

 

Meeqqat ukiuinut 12-iniit aamma 17-it angullugit aalajangiussaq peerneqassaaq, 

meeqqanik 12-it inorlugit ukiulinnik ilanngussinngimmat. QS-ip nalunaarsorsimavaa 

meeqqat 12-it inorlugit ukiullit iluaqutigisinnaagaat aamma oqaloqatiginninnerit pe-

rorsaataasinnaasut (ikuallaanerit, meeqqat meeraqatiminnut eqqunngitsuliortut il.il.). 

Ukiunik killigititat peerneqarpata kingunerissavaattaaq meeqqamut eqqarsaatiginnin-

neq aamma meeqqap kinaassusaanut ataqqinninneq, pissutigalugu 10-niit 11-it an-

gullugit ukiullit timimikkut perungassusaat, s.i. inuuniarneq aamma nammineersin-

naaneq ilinniarsimallugu, aamma 17-inik ukiullit tarnimikkut nukangasinnaapput s.i. 

8-niit 12-it angullugit ukiulittut. 

 

Akissut: Ilanngunneqanngilaq, meeqqamik 12-iniit 17-it angullugit ukiullip inuusut-

tunngoriartornermi ikaarsaarnermini pissusissamisoortumik ineriartornera 

oqaloqatiginninnermi aallaaviussammat. 

 

12. § 25 naleqq.: Unnersuussutigineqarpoq angajoqqaatut akisussaassusermik tigummialik 

allatami ilanngunneqassasoq, paatsoorneqarsinnaammat. Meeraq angajoqqaaq 

avaqqullugu aggersarneqarsinnaanngimmat. 

 

Akissut:Ilanngunneqarpoq aajalangersakkap (maanna § 24) kapitalimut 7-imut nuun-

neratigut aamma § 43, imm. 1. allannguutip kapitalini 8-miit 9-mut kisimik attuumas-

suteqalerlutik. 

 

13. § 30 imm.3 naleqq.: Unnersuussutigineqarpoq pingasunik ukiulimmut qatanngutaasut 

passuttariaqanngippata oqaaseqaatinut ilanngunneqassasut, qatanngutigiit inissiinerni 

tamani avissaartinnginnissaat isumagalugu. 

 

Akissut: Oqaaseqaatini ilanngunneqarpoq. 

 

14. § 31, imm. 2 malillugu Kalaallit Nunaata avataanut inissiineq. 

 

Kommunip inuusuttumik efterskolemut s.i. Qallunaat nunaannut inissiissappat aamma 

pisariaqavissumik inissiissappat, efterskolemut piumasaqaataassaaq efterskolep inis-

siisarfittut pisortatigoortumik akuerineqarsimanissaa. Qularnarpoq taamak ittunik 

peqarnissaa. 

 

Akissut: Malittarisassani pingaarneruvoq inissiineq Kalaallit Nunaanni pissasoq 

aamma § 31, imm. 2 tamatumunnga ilaanngilaq. Kalaallit Nunaata avataanut inissii-

neq pisinnaavoq piumasaqaatit pingasut anguneqarsinnaappata. Meeqqap Kalaallit 

Nunaanni pisariaqartitani angusinnaanngippagit, Kalaallit Nunaanni inissiisarfimmik 

tulluartumik peqanngippat kiisalu Naalakkersuisuniit akuersissummik pinikkut. 

Piumasaqaatit pingasut anguneqarpata kommunalbestyrelsip aalajangersinnaavaa 

Kalaallit Nunaata avataanut inissiinissaq, tassaasinnaasoq efterskole, § 30, imm. 2, 

nr. 4-mut naleqq.. 

Kommunalbestyrelsilli qulakkiissavaa efterskolep toqqarneqartup naleqquttuunissaa 

aamma atuisumik tigusisinnaanerminik akuerineqarsimanissaa, kiisalu pisussamut pi-

lersaarusiamik tassunga tunngasumik sananissaa.  

 

Aalajangersagaq aporfiunngilaq meeraq inissitaq inatsit malillugu pisinnaatitaaffini 

atorlugu Kalaallit Nunaata avataani efterskolernissaminut qinnuteqarneq. 

Qallunaat nunaanni efterskolerluni atuartunut tapiissutinut malittarisassat tamatigut 

atuuttut, inunnut annertuumik innarluutilinnut imaluunniit meeqqanik inuusuttunillu 

angerlarsimaffiup avataanut inissitanut ikiuinermut malittarisassat tamatigut atuup-

put, tapiisoqarsinnaavoq taamaallaat efterskolertunut inunnik ikiuinermik pisortaqar-

fimmit akuerineqarsimappat. 

Meeraq sullinneqarnissaminik imaluunniit immikkut perorsaanermik pisariaqarti-

tsippat, kommunalbestyrelsip akuerissavaa aamma efterskolep atuisunut naleqquttuu-

nera qulakkeerlugu, kiisalu pisussamut pilersaarusiamik tassunga tunngasumik sa-

nanissaa. 

 

15. § 36, ilanngunneqarnissaa kissaatigineqarpoq, immikkut aalajangersakkamik imaluun-

niit assingusumik, kommune pisariaqartitsippat meeqqamik 12-it inorlugit ukiulimmut 

isumannaakkamik immikkoortortaqarfimmut inissiinissamik. QS-ip nalunaarsor-

simavaa meeraq massakkut Qallunaat nunaannut inissinneqartussaq, kisianni anner-

tuumik sullinneqarnissaminik pisariaqartitsisoq. 

 

Akissut: Ilanngunneqanngilaq, immikkut isumannaakkamik ulloq unnuarlu paaqqin-

nittarfimmik imaluunniit inuusuttumut isumannaakkamik inissamik pilersitsineq an-

nertuumik akuliunnerummat. Meeraq paaqqinnittarfimmut isertinneqarpoq, tassani 

matut igalaallu pinerit tamaasa parnaaqqasarput. Taamaalilluni meeraq nammineer-

sinnaajunnaarsinneqavilluni aamma paaqqinnittarfimmit qimagunnissaminik periar-

fissaarulluni. Isumannaakkamik ulloq unnuarlu paaqqinnittarfimmut inissiineq 

taamaalilluni meeqqap nammineersinnaassusaanut annertuumik iliorneruvoq. 

Tamanna tunngavigalugu kissaatigineqanngilaq ukiunut killiliussaq annerusumik ap-

partinneqarnissaa. 

 

16. § 38 naleqq.: Unnersuussutigineqarpoq, ilaqutarsiat qanoq amerlatigisunik meerarsi-

aqartarnissaasa killissaannik/qulaakkutissaannik aalajangiisoqarnissaa. QS-i isu-

maqarpoq meerarsiat 6-it ilaqutarsiamut ataatsimut amerlavallaartut. Soorunami qa-

tanngutigiit eqqarsaatigineqassapput. 

 

Akissut: Nalunaarutip ilusaanut ilanngunneqarpoq. 

 

17. § 43 naleqq.: QS-ip unnersuussutigaa aalajangersakkap § 25-imut nuutsinneqarnissaa, 

perorsaanermut peqquteqartillugu. Taamaattorli sullissinermut inatsisip najoqqutas-

sartaa malinneqassaaq. 

Akissut: Ilanngunneqanngilaq, peqqutaalluni assigiinngitsut marluk pineqarnerat. § 

25-i perorsaanermut sakkuuvoq, § 43-li piumasaqaataalluni sullissinermut malerua-

gassaq.  

 

18. § 45 imm. 1 naleqq.: QS-i isumaqarpoq aalajangersakkani immikkut ittumik sanaso-

qassasoq, angajoqqaatut akisussaasut misissuinissamik suleqatigiinnissamik akuer-

sinngippata. Piumasarineqarpoq aalajangersagaq § 6, imm. 3, angajoqqaat akisussaa-

sut misissuinermut atsiorlutik akuersisimanngitsut aamma inuusuttut 15-nik ukioqale-

reersimasut ataannarnissaa.  

 

Akissut: Ilanngunneqanngilaq, inatsisit allatorsimaneranni periarfissaareermat isu-

maginninnermi suliaqarnermut misissuineq angajoqqaanit akuersissummik atsior-

nermik peqarani. Oqaaseqaatini itisilerneqareepoq. 

 

19. § 46, imm. 5 – 6 naleqq.. QS-ip kissaatigaa ”Meeraq imaluunniit inuusuttoq 18-it inor-

lugit ukiulik ulloq unnuarlu paaqqinnittarfimmi tiguneqarpat, paaqqinnittarfiup kom-

mune peqatigalugu, sapinngisarlu tamaat tunngavigalugu angajoqqaat akisussaaffim-

mik tigummiartut peqatigalugit pisussamut pilersaarummik inaarutaasumik sananis-

saq…” Meeqqanut inuusuttunullu kiisalu annertuumik innarluutilinnut ulloq unnuarlu 

paaqqinniffiit pillugit Namminersornerullutik Oqartussat nalunaarutaat nr. 64, 29. dec. 

1994-imeersoq, soorunami oqaaseqatigiit naleqqussarneqassapput. 

 

Akissut: Ilanngunneqanngilaq. Aalajangersakkat paaqqinnittarfinnut aamma ilaqu-

tarsianut attuumassuteqarput, taamaalilluni allannguutissatut siunnersuut kisimi ulloq 

unnuarlu paaqqinnittarfimmut tunngalerluni. 

 

20. § 49 naleqq.: QS-ip unnersuussutigaa kommunit pisussaasunngortillugit qanoq issut-

simik nalunaarusianik tigusinermi uppernarsaammik nassitsisarnissaannik aalajanger-

sakkanik sanasoqassasoq. QS-i isumaqarpoq qanoq issutsimik nalunaarusiaq ator-

tuusoq pingaarutilik pisussanik pilersaarusianik nalilersuineq allanngortinneqassappat 

kiisalu assinganik angajoqqaat akisussaasut suleqatiginerini meeraq tunngavigalugu 

allannguisoqassappat. 

 

Akissut: Ilanngunneqanngilaq kisiannili nalunaarusiassani ilanngunneqassaaq. 

 

21. § 50 naleqq. 23-ip naleqq. kingorna ilanngunneqassasoq § 25 meeqqamik 

oqaloqatiginninnermik aalajangerneq. 

 

Akissut: Ilanngunneqanngilaq. Inatsisip § 25-a kapitali 7-imut nuunneqarpoq aamma 

§ 43, imm. 1 allanngortinneqarpoq, taamaasilluni nalornissutaarullugit angajoqqaa-

mik akisussaaffimmik tigumminnittoq akuersissummik atsiorsimanissaanik takussu-

tissaqalerluni. 

 

22. § 51. Oqaaseqaatinut ilanngunneqarnissaa kissaatigineqarpoq, kommunit qulakkiissa-

gaat inuit peqatigiiffiup iluaniittut meeqqanik sullissinermi uppernarsaat piumasaqaa-

taasoq sulisut tamarmik pigissagaat, soorlu meeqqanik suliaqartut tamarmik allat 

taamaattut. Kiisalu kommunit peqatigiiffiit suliaannik nakkutilliissasut, s.i meeqqanut 

aaqqissuussisoqartillugu. 

 

Akissut: Ilanngunneqanngilaq, meeqqanik sullissinermi uppernarsaatinik atuineq 

Meeqqanik pinerliisimannginnermut uppernarsaatinik piumasaqaateqartussaatitaa-

neq pillugu Inatsisartut inatsisaat nr. 8, 19. maj 2010-meersumit malittarisaliuun-

neqareermat, Meeqqanik pinerliisimannginnermut uppernarsaatinik piumasaqaa-

teqartussaatitaaneq pillugu Inatsisartut inatsisaata allanngortinnera pillugu 

Inatsisartut inatsisaat nr. 7, 3. juni 2015-imeersumit allanngortinneqartumit. 

 

23. Taaguutit: 

 

Personlig rådgiver: Inummut siunnersorti (Oqaasileriffimmit 2014-imi akuerineqartoq) Inatsi-

sissatut siunnersuummi maani pisariaaruppasippoq.  

 

Aflastningsophold: Oqilisaallutik paarsisut 

 

Børnebisidder: Meeqqamut illersuisoq 

 

Efterværn – Suliniuteqarnerup malinnaaviginera (efterværn pillugu kalaallisut taaguutaa suli 

oqallisigineqarpoq, suli inissivinngilaq, kissaatiginngilarput 2011-mit Oqaasileriffiup siun-

nersuutaa atussallugu Ikiueqqissinnaannermut upalungaarsimaneq, isumaqartoqarmat allar-

luinnarmik isumaqartoq) QS-ip siunnersuutigerusuppaa Inuusuttunut 18-niit 23-nut ikiulin-

nut kaammattuivik (nammineq pitsaasumik isumaqartoq aamma qiimmassaarpaluttutut ni-

peqartoq) 

 

Professionel familiepleje – Ilaqutariit immikkut piumasaqaatitalimmik paarsaqartartut (Oqaa-

sileriffimmit 2014-imi akuerineqartoq) 

 

 

15) Isumaginninnermi Naammagittaalliuteqartarfik 
Isumaginninnermi Naammagittaalliuteqartarfiup allattoqarfia oqaaseqaatit siullermik 

tusarniaanermi nassiunneqartut saniatigut, siunnersuummut makkuninnga 

oqaaseqaatissaqarpoq. 

 

Ataatsimut isigalugu: 
 

Isumaginninnermi Naammagittaalliuteqartarfiup allattoqarfia isumaqarpoq, piffissami 2016-

imi maajip 26-aniit juunip 30-anut siunnersuutip siullermik tusarniaassutigineqarneranut 

sanilliullugu, siunnersuut tamakkiisuulluni pitsaanerulersimasoq. 

 

Nassuiaatini aalajangersimasuni taaguusersuutit inatsisissatut siunnersuummi allassimasut 

assingi atorneqarsimanngillat, assersuutigalugu qupperneq 62-imi § 30-imut tunngasumi, 

tassani allassimalluni ”pinngitsaaliissummik inissiineq”. Inassutigineqarpoq taaguusersuutit 

inatsisissatut siunnersuummi atorneqartut aamma nassuiaatini atorneqassasut. 

 

Akissut: Ilanngunneqarpoq, pinngitsaaliissummik inissiineq taarserneqarpoq 

imaalerlugu ”akuersititseqqaarnani inissiineq”. 

Siunnersuutigineqarpoq kapitalini 2-imi, 8-imi aamma 10-imi qulequtaq ”aalajangiinissamut 

pisinnaatitaaffik” allanngortinneqassasoq imaluunniit peerneqassasoq, tassami 

aalajangersakkat aalajangiinissamut pisinnaatitaanermut tunngassuteqarmata.  

 

Akissut: Ilanngunneqanngilaq. Suliassanik suliarinnittartut pitsaanerusumik 

paasisimaarinninnissaannut, qulequttap ataani qulequttanik atuisoqarpat 

paasiuminarnerusutut isigineqarpoq. Tamatuma pisinnaanissaanut, inatsisissatut 

siunnersuutip aaqqissugaanerata Inatsisilioriaatsimut malittarisassanut Namminersorlutik 

Oqartussanut atuuttunut naapertuunnissaanut, aalajangersakkanut taaneqartunut 

qulequtaliinissaq pisariaqarpoq. 

Aalajangersakkat inatsisini tunngaviusussanut aalajangersagaapput, kommunalbestyrelsit 

aalajangiinissaannut tunngavissaliillutik, taamaattumik oqaaseq aalajangiinissamut 

pisinnaatitaaffik, taaguutitut paasinartutut isigineqarpoq.   

 

Innuttaasut inatsisip atuutilernissaa sioqqullugu, assersuutigalugu tapersiinermi iliuusissanik 

qinnuteqarsimappata, aammalu aalajangiineq aatsaat inatsisip atuutilereernerani pisimappat, 

pisut taamaattut qanoq suliarineqassanersut aammalu taamaaqataanik inatsisip atuutilernissaa 

sioqqullugu aalajangiinerup naammagittaalliutigineqarnera, inatsisip atuutilereernerata 

kingorna suliarineqassappat, inatsisissatut siunnersuummi isummerfigineqassasoq, 

Isumaginninnermi Naammagittaalliuteqartarfiup allattoqarfiata Naalakkersuisoqarfik 

qinnuigissavaa. 

 

Akissut: Ilanngunneqanngilaq. Suliat ingerlasut suliarineqarnerannut tunngatillugu inatsisip 

atuutilerfissaa saneqqunneqarsinnaanngitsutut isigineqarpoq. Tamatuma kingunerisaanik 

suliat aatsaat inatsisip atuutilereernerani aalajangiiffigineqartussat, inatsit manna 

naapertorlugu aalajangiiffigineqassapput, pissusissamisoortumik allaanerussutaasut 

atuutsinneqassallutik. 

 

§ 3, imm. 3 pillugu: 

Meeqqanut inuusuttunullu politikkimik suliaqarnissamut pisussaaffeqarnermik 

atuutsitsilernissaq kiisalu pitsaaliuinermut upalungaarsimanissaq, siusissukkut 

paasiniaasarnissaq aammalu meeqqanik sumiginnaaneq pillugu suliassat 

suliarineqartarnissaat, neriulluarnartutut isigineqarput. Taamaattoq upalungaarsimaneq qanoq 

paasisariaqarnersoq aammalu upalungaarsimanermut taamaattumut piumasaqaatit suut 

naammassineqartussaanersut, nassuiaatini erseqqissarneqartariaqaraluarpoq. 

 

Akissut: Ilanngunneqanngilaq. Pissusiviusut eqqarsaatigalugit upalungaarsimanerup qanoq 

ilusilersorneqarnissaanut kommunalbestyrelsit annertuumik aalajangersakkami 

naliliisussaatinneqarput. Taamaattoq Naalakkersuisut nakkutilliinissamut pisussaaffeqarput, 

ilaatigut kommunip aalajangersagaq manna naapertorlugu upalungaarsimanerata inatsimmi 

piumasaqaataasunut naapertuunnerata qulakkeerneqarnissaa tassani ilaalluni.   

 

§ 4 pillugu:  

Isumaginninnermi Naammagittaalliuteqartarfiup allattoqarfiata aammaloorluni 

eqqumaffigeqqussavaa, inatsisip oqaasertaani allassimasariaqaraluartoq, inatsit meeqqanut 

Kalaallit Nunaanniittunut tamanut atuuttoq 

 

”(…) inunnut innarluutilinnut tapersiisarneq pillugu inatsit malillugu tapersiivigineqartut.” 

allanngortinneqassasoq siunnersuutigineqarput imatut ”(…) taakkua inunnut annertuumik 

innarluutilinnut tapersiisarneq pillugu inatsisit malillugit tapersiivigineqarnerat 

apeqqutaatinnagu”. 

 

Akissut: Ilanngunneqarpoq. 

 

Taamatuttaaq tamanna nassuiaatini iluarsineqartariaqarpoq. 

 

§ 4 imm. 2-mut tunngatillugu nassuiaatini itisilerneqarsinnaavoq, meeraq Kalaallit Nunaata 

avataanut inissinneqarpat, nunap pineqartup inatsisai atuutissasut, ilanngullugu Kalaallit 

Nunaanni inatsisinut ataqatigiinnerat. 

 

Akissut: Ilanngunneqarpoq. 

 

 § 5 pillugu: 

Aalajangersagaq tunngavilersorneqanngilaq. Siunertaasoq Isumaginninnermut, Ilaqutariinnut, 

Naligiissitaanermut Inatsisinillu Atuutsitsinermut Naalakkersuisoqarfiup tusarniaanermut 

akissuteqaatinut allakkiaani allassimagaluartoq, aalajangersagaq qanoq siunertaqarnersoq 

ersarinngilaq. 

 

Akissut: Ilanngunneqanngilaq. 

 

§ 7 pillugu: 

Isumaginninnermi Naammagittaalliuteqartarfiup allattoqarfiata aammaloorluni 

oqaatigerusuppaa, aalajangersagaq nassuiaatillu imminnut naapertuutinngitsut (quppernerit 

22-24). Nassuiaatit oqaasertalerneqarneranni, siunnersuummi takuneqarsinnaasunit, taakkua 

atuuffissaat annertuneruvoq. 

 

Akissut: Ilanngunneqarpoq. Imm. 1-imut nassuiaatit ilai nassuiaatinut nalinginnaasunut 

nuunneqarput. 

 

Inatsisissatut siunnersuummi eqqartuussisaaseq pillugu inatsimmi § 597, imm. 3-imut 

innersuussut ilanngunneqartariaqaraluarpoq, takuuk § 632. imm. 2, tusarniaanermut 

akissuteqaatinut allakkiami allassimasutut. 

 

Akissut: Ilanngunneqanngilaq, tassami taanna nassuiaatini erseqqissumik allassimavoq 

aammalu Kalaallit Nunaannut eqqartuussisaaseq pillugu inatsit qanoq 

pisoqaraluarpalluunniit atuuttussaavoq. 

 

§ 8 imm. 3 pillugu: 

Nassuiaatini allassimavoq (qupperneq 27):”tunngavissat tassaasinnaapput ilaqutariit 

paarsisartut pillarneqaataasinnaasunik iliuuseqartarsorineqarpata, soorlu persuttaanermik 

kinguaassiuutitigulluunniit atornerluinerni.” Tamanna inissiiviusup 

allanngortinneqarnissaanut tunngavissaasinnaasoq isumaqartoqarpoq, taamaattumillu 

immikkoortoq erseqqisarneqartariaqaraluarpoq. 

 

Tamatuma saniatigut siunnersuummi § 19 imm. 4 naapertorlugu taamatut pisoqarnera 

politiinut nalunaarutigineqassasoq, nassuiaatini erseqqissarneqqarpat naapertuussorineqarpoq. 

Akissut: Ilaa ilanngunneqarpoq, assersuut peerneqarpoq, tassami taanna eqqunngitsutut 

isigineqartariaqarmat aammalu nakkutilliineq sukannernerulersiinnarneqarani, inissiiviusup 

allanngortinneqarneranik kinguneqartussaalluni. 

 

§ 11. imm. 3 pillugu: 

Nassuiaatini allassimavoq (qupperneq 31): Tassaasinnaapput sulisut pillarneqaataasinnasunik 

iliuuseqartarsimanerinik pasitsaassinerit, soorlu tilliffiginninnerit, persuttaanerit imaluunniit 

kinguaassiuutaasigut atornerluinerit (….)” Takukkit Isumaginninnermi 

Naammagittaalliuteqartarfiup allattoqarfiata § 8 imm. 3 pillugu oqaaseqaatai. 

 

Akissut: Ilanngunneqarpoq, assersuut naleqqussarneqarpoq. 

 

§ 14, imm.1. nr. 5 pillugu: 

Kapitali 9 kapitali 11-nngorlugu allanngortinneqassaaq 

 

Akissut: Ilanngunneqarpoq. 

 

§ 17, imm. 4 pillugu: 

Aalajangersakkami allassimavoq: § 17 imm. 1-3- taamaaqataanik kommunimut nunani 

allamiittumut tunngatillugu atuutissapput. Nunat allat kommunit atoraat qularnarpoq, 

taamaattumik siunnersuutigineqarpoq tamatumunnga taarsiullugu ”oqartussaasoq taamaaqataa 

alla” atorneqassasoq. 

 

Akissut: Ilanngunneqarpoq. ”Imaluunniit oqartussasoq taamaaqataa alla” 

ilanngunneqarpoq. 

 

§ 18. imm. 2 pillugu: 

Aalajangersagaq allanngortinneqartariaqaraluarpoq, imaalerlugu; Naalakkersuisut 

maleruagassanik erseqqinnerusunik aalajangersaassasut. 

 

Akissut: Ilanngunneqanngilaq. 

 

$ 21 pillugu: 

Siunnersuutigineqarpoq § 21-imi allanneqassasoq, immaqa § 21 imm. 2-imi, iliuusissanut 

pilersaarummik suliaqartoqassasoq, § 23 imm. 2-imi, § 27 imm. 2-imi aamma § 28 imm. 3-

imi aalajangersakkani taamaaqataa allassimammat. Maannakkorpiaq § 46-imi taamaallaat 

allassimammat, taamaattumik § 21 malillugu tapersiissutinik aallartitsinermi tamatuma 

puiorneqarsinnaanera aarlerinaateqarpoq 

 

Akissut: Ilanngunneqarpoq, taamaalilluni § 45 malillugu isumaginninnikkut misissuinissaq 

pillugu aammalu § 46 naapertorlugu iliuusissanut pilersaarummik suliaqarnissaq 

piumasaqaatigineqarlutik. 

 

§ 23 imm. 3 pillugu: 

Siunnersuutigineqarpoq meeqqap tusarniarneqarnissaa saneqqunneqarsinnaanngitsoq pillugu 

piumasaqaat aalajangersakkami erseqqissumik allassimassasoq. Tamatumani meeqqap 

tusarniarneqarnissamik pisinnaatitaaffeqarnerata malinneqarnissaa qulakkeerniarneqarpoq. 

Maluginiarneqarpoq tamanna § 43 imm. 1-imi erseqqissumik allassimasoq, kisianni 

siunnersuutip pisariusuunera annertussusaalu eqqarsaatigalugit siunnersuutigineqarpoq 

tamanna aalajangersakkani attuumassuteqartuni ataasiakkaani allassimassasoq.  

Akissut: Ilanngunneqanngilaq. Aalajangersagaq nukinginnartunut aalajangersagaavoq, 

meeqqap sukkasuumik qimagutsinnissaanut periarfissiisoq. Meeqqap nukinginnartumik 

qimagutsinneqarneranut ingiaqatigitillugu, kommunalbestyrelsi imm. 2 malillugu suliami 

alloriaqqinnissamut pisussaaffeqarpoq, ilanngullugu meeqqap tusarniarnissaa il.il. 

 

§ 24 pillugu: 

Angajoqqaat peqquneqartarnissaat aammalu meeqqat peqquneqartarnissaat pillugu 

aalajangersakkat inatsisissatut siunnersuummi nutaami allassimanngippata aammalu 

allanngortinneqarpata, Isumaginninnermi Naammagittaalliuteqartarfiup allattoqarfiata 

naleqquttuusoraa. 

 

Kisiannili Isumaginninnermi Naammagittaalliuteqartarfiup allattoqarfia isumaqarpoq 

maannakkut siunnersuutaasumi aalajangersakkat taamaassoriinnarneqarnissaat 

aarlerinaateqartorujussuusoq. Qupperneq 10-imi siunnersuummut nassuiaatini 

nalinginnaasuni allassimammat allaffissornikkut imaluunniit aningaasaqarnikkut nutaanik 

sunniuteqassanngitsoq naliliisoqartoq, tassami oqaloqatigiinnerit pisuni taaneqartuni 

ingerlanneqartareermata, tassani pineqarpoq. Taamaaliornikkut aalajangersakkat siunertaasut 

malillugit atorneqannginnissaat aarlerinaateqarpoq. Suliassaqarfiup siunnersuutillu 

pisariusuunerat eqqarsaatigalugu siunnersuutigineqarpoq aalajangersakkat peerneqassasut. 

 

Aalajangersakkat atuutsiinnarneqassappata, siunnersuutigineqarpoq §§ 24 aamma 25 kapitali 

6-imut imaluunniit kapitali 7-imut nuunneqassasut. 

 

Akissut: Ilaa ilanngunneqarpoq, aalajangersakkat kapitali 7-imut nuunneqarpoq, takuuk 

matuma siuliani allassimasut. 

 

§ 27 imm. 3 pillugu: 

Siunnersuutigineqarpoq meeraq tusarniarneqassasoq pillugu aalajangersagaq 

saneqqunneqarsinnaanngitsoq, aalajangersakkami erseqqissumik allassimassasoq. 

Tamatumani meeqqap tusarniarneqarnissamut pisinnaatitaaffeqarnerata malinneqarnissaa 

qulakkeerniarlugu. Maluginiarneqarpoq tamanna § 43 imm. 1-imi erseqqissumik 

allassimasoq, kisianni siunnersuutip pisariussusaa annertussusaalu eqqarsaatigalugit, tamanna 

aalajangersakkani attuumassuteqartuni ataasiakkaani allassimassasoq siunnersuutigineqarpoq. 

 

Akissut: Ilanngunneqanngilaq. Aalajangersagaq nukinginnartunut aalajangersagaavoq, 

meeqqap sukkasuumik qimagutsinnissaanut periarfissiisoq. Meeqqap nukinginnartumik 

qimagutsinneqarneranut ingiaqatigitillugu, kommunalbestyrelsi imm. 2 malillugu suliami 

alloriaqqinnissamut pisussaaffeqarpoq, ilanngullugu meeqqap tusarniarnissaa il.il. 

 

Nassuiaatini arlaleriarluni assersuutigalugu pinngitsaaliineq assigisaaluunniit allassimavoq. 

Siunnersuutigineqarpoq tamanna paatsuugatitsisoqannginnissaa eqqarsaatigalugu 

allanngortinneqassasoq imaalerlugu akuersinertaqanngitsumik inissiineq. 

 

Akissut: Ilanngunneqanngilaq, aalajangersakkamut nassuiaat oqaatsinik ”pinngitsaaliineq 

assigisaaluunniit” imaqanngilaq 

 

§ 28 imm.4 pillugu: 

Siunnersuutigineqarpoq meeraq tusarniarneqassasoq pillugu aalajangersagaq 

saneqqunneqarsinnaanngitsoq, aalajangersakkami erseqqissumik allassimassasoq. 

Tamatumani meeqqap tusarniarneqarnissamut pisinnaatitaaffeqarnerata malinneqarnissaa 

qulakkeerniarlugu. Maluginiarneqarpoq tamanna § 43 imm. 1-imi erseqqissumik 

allassimasoq, kisianni siunnersuutip pisariussusaa annertussusaalu eqqarsaatigalugit, tamanna 

aalajangersakkani attuumassuteqartuni ataasiakkaani allassimassasoq siunnersuutigineqarpoq. 

 

Akissut: Ilanngunneqanngilaq. Aalajangersagaq nukinginnartunut aalajangersagaavoq, 

meeqqap sukkasuumik qimagutsinnissaanut periarfissiisoq. Meeqqap nukinginnartumik 

qimagutsinneqarneranut ingiaqatigitillugu, kommunalbestyrelsi imm. 3 malillugu suliami 

alloriaqqinnissamut pisussaaffeqarpoq, ilanngullugu meeqqap tusarniarnissaa il.il. 

 

 

§ 30 imm. 5 pillugu: 

Siunnersuutigineqarpoq aalajangersagaq allanngortinneqassasoq uunga ”-saassapput”, tassami 

pingaartumik meeqqap inatsisitigut illersugaanera eqqarsaatigalugu, suliassaqarfimmi 

erseqqinnerusunik maleruagassaqarnissaq killissalersuisimanissarlu 

pingaaruteqartorujussuummata. 

 

Akissut: Ilanngunneqanngilaq, taamaattoq nalunaarut suliarineqarpoq. 

 

§ 37 imm. 3 pillugu: 

Aalajangersagaq allatut oqaasertalerneqartariaqaraluarpoq, , taanna meeqqamut 

ajoqutaasussamik pisoqartillugu, meeqqap angerlartinneqarneranut imaluunniit 

nuutinneqarneranut taamaallaat atorneqarsinnaanersoq imaluunniit aamma meeraq 

ilaqutariinni ”taamaallaat” inissinneqaannarpat ajunnginnerussappat atuutissanersoq, 

taamaalilluni ersarissumik allassimassalluni. 

 

Akissut: Ilanngunneqanngilaq, tassami pisoq aalajangersakkamut nassuiaammi itisiliisumik 

nassuiarneqarpoq. 

 

Maannakkut oqaasertaliineq angajoqqaatut oqartussaasuusup/-sut pisinnaatitaaffiinut 

naapertuutinngitsoq naatsorsuutigineqartariaqarpoq. 

 

Akissut: Ilanngunneqarpoq, oqaaseq ”angajoqqaaviusut” taarserneqarpoq ”angajoqqaatut 

oqartussaassuseqartoq”. 

 

§ 37 imm. 7 pillugu: 

”-sinnaavoq” allanngortinneqartariaqarpoq uunga ”-ssaaq”, tassami suliassaqarfik taanna 

pingaaruteqartorujussuuvoq 

 

Akissut: Ilanngunneqanngilaq, taamaattoq nalunaarut suliarineqarpoq. 

 

§ 39 imm. 1 pillugu: 

”Pisortanit tapiissutit”  (imaattariaqaraluartoq ”pisortaniit”) qanoq paasisariaqarnersoq 

erseqqissarneqartariaqaraluarpoq. 

 

Akissut: Ilanngunneqarpoq, ”pisortanit tapiissutit” taarserneqarpoq ”aningaasarsiat”.   

 

§ 39 imm. 4 pillugu: 

§ 8 imm. 1 malillugu nakkutilliineq aamma akuersissummik peqarani nammineq 

aaqqissuussamik ilaqutariinni inissiinermut atuutsinneqartariaqarpoq. 

Nassuiaatit inummut tunngatillugu nakkutilliinermut tunngassuteqarput. Tamanna 

paatsuugatitsivoq 

 

Akissut: Ilanngunneqanngilaq, pissutsit § 8, imm. 1-imut aamma § 39, imm. 4-imut 

nassuiaatini nassuiaqqissaarneqarput. 

 

§ 45 imm. 5 pillugu: 

”(…) ilanngullugu inunnut innarluutilinnut ikiorsiisarneq pillugu inatsit malillugu (…)” 

siunnersuutigineqarpoq allanngortinneqassasoq ”ilanngullugu inunnut annertuumik 

innarluutilinnut ikiorsiisarneq pillugu inatsit malillugu 

 

Akissut: Ilanngunneqarpoq. 

 

§ 55 imm. 1 pillugu: 

§ 3 allanngortinneqassaaq § 30-inngorlugu. 

 

Akissut: Ilanngunneqarpoq. 

 

 

16) Kommuneqarfik Sermersooq 
 

§ 7 Naammassinninneq 

Kommunalbestyrelsi qanoq kinaassutsimut uppernarsaalluni innuttaasup angerlarsimaffianut 

isertussanngortissinnaanersoq taamaalillunilu angerlarsimaffiup 

innarlerneqartussaannginneranik saneqqutsisinnaanera, suli ersarinngilaq. Tamatuma 

saniatigut inatsimmi tunngavissaq pisuni qanoq ittuni atorneqarsinnaanersoq 

nassuiarneqartariaqarpoq, taamaalilluni kommunalbestyrelsi sukkulluunniit innuttaasup 

angerlarsimaffianut isertussanngortissinnaassanani. 

 

Aammattaaq nassuiaatini taaneqarpoq, sulisut isumannaatsuuneraat 

eqqarsaatigineqartariaqartoq. Kisianni ersarissarneqartariaqarpoq kommunalbestyrelsi 

isumannaallisaanikkut iliuuseqarfiunngitsumik meeqqamik akuersinertaqanngitsumik 

angerlarsimaffimmiit arsaarinnilluni, imminut navianartorsiortissanngitsoq 

naatsorsuutigineqarpoq. Innuttaasup angerlarsimaffiani sukangasaartumik pissusilersornissaq 

ilimanaateqarnerpaajuvoq, taamatullu angerlarsimaffimmi sakkunik peqarsinnaalluni. 

 

Inatsimmi tunngavissaq inissiinerup innuttaasup pinngitsoorusutaata 

piviusunngortinneqarnissaanut tunngatillugu pilersitsiviulluartuuvoq. Tamatuma saniatigut 

innuttaasoq suleqataajumanngippat, isumaginninnikkut misissuinissaq, angerlarsimaffimmut 

isersinnaanissaq, siuartinneqarsinnaavoq. Kisianni pisuni taamaattuni kikkut tamarmik 

isumannaatsuunissaannut toqqissisimanissaannullu tunngatillugu pitsaaliuissutitut politiit 

najuuttariaqaraluarput. 

 

Akissut: Kommunalbestyrelsi inatsimmi § 28 malillugu angajoqqaanit 

akuersinertaqanngitsumik meeraq angerlarsimaffiup avataanut inissinneqassasoq 

aalajangerpat, kiisalu kommunalbestyrelsi § 45 malillugu isumaginninnikkut 

misissuisoqassasoq aalajangerpat, aammalu meeqqap atugarissaarnera, peqqissusaa 

ineriartorneraluunniiit aarlerinartorsiornersoq aalajangerniarlugu inigisamut 

isersinnaanissaq pisariaqarpat, aalajangersagaq atorneqarsinnaavoq. 

Meeqqat inissisimanerat pillugu isumaginninnermut ataatsimiititaliap aalajangiinerisa 

atuutsinneqarnerat, pissanermik atuilluni eqqartuussummik naammassinnitsitsisartup 

ingerlaannaq piviusunngortinneqarsinnaavoq, takuuk Kalaallit Nunaannut eqqartuussisaaseq 

pillugu inatsimmi § 631, takuuk § 632. 

Politiit piumasaqaat naammassitittussaavaat, takuuk Kalaallit Nunaannut eqqartuussisaaseq 

pillugu inatsimmi § 597, imm. 3. 

 

Taamaalilluni pissutsit matuma siuliani taaneqartut pillugit kommunimi isumaginninnermut 

ataatsimiititaliaq aalajangiisimassasoq, kiisalu kommunimi sulisut namminneq 

kinaassutsiminnik uppernarsaasinnaasariaqartut, assersuutigalugu sulisunut korti il.il. 

atorlugu, piumasaqaataavoq. 

 

Sulisut isumannaatsuunissaat eqqarsaatigalugu aalajangersakkamut nassuiaatini 

allassimavoq, suliani taamaattuni nalinginnaasumi ilaasutut eqqartuussummik 

naammassisitsiniaasartoq/politiit atuutsitsiniarnermi ikiuuttussanngorlugit 

suleriaaseqarnikkut, kommunip sulisumi isumannaatsuunissaat isumannaartariaqaraa. 

 

 

§ 9 aamma 10 Nakkutilliineq 

KS ulloq unnuarlu paaqqinniffiit pitsaanerusumik nakkutilliivigineqartalernissaannut 

neriulluartumik isummerpoq, tassami meeqqap pisariaqartitaasa ineriartorneratalu 

isumannaarnissaa siunertaralugu, inissiinerit pitsaassusissaannut pitsaanerusumik 

misissuisarnissaq aammalu immikkuullarinnerusunik piumasaqaateqarnissaq 

pisariaqartinneqartoq misigisarparput. Taamaattumik ulloq unnuarlu paaqqinniffinnut 

tunngatillugu pitsaassusissanut piumasaqaatit erseqqinnerutinnissaat 

isumaliutersuutigineqassasoq KS-ip kaammattuutigaa. Taamaattoq aamma tamanna ulloq 

unnuarlu paaqqinniffiit pillugit Inatsisartut peqqussutaata 1994-imeersup 

ataaniissimasinnaavoq. 

 

Taamatuttaaq KS isumaqarpoq kommuninut nakkutilliineq pitsaasuusoq, tassami tamanna 

suliffiup iluani suleriaatsit misissorneqarnissaannut pilersitsiviulluartumik 

pissutissaqalersitsisarmat, Aammattaaq suleriaatsit pitsaassusaasa qulakkeernissaanut 

minnerunngitsumillu innuttaasut inatsisitigut pisinnaatitaaffiisa qaffasinnerulersinnissaanut, 

tamanna periarfissaavoq annertooq. 

 

Oqaatigineqassaaq kommunalbestyrelsip suliassanut ataasiakkaanut akisussaasuunera 

Naalakkersuisut ataqqivaat, taamaalillutillu aalajangiinissaq tunuarsimaarfigalugu, kisianni 

Naalakkersuisut tamanna naleqquttuusorippassuk 

innersuussuteqassalluni/peqqusissuteqassalluni. 

 

Akissut: Suliassaqarfimmi nalunaarutinik suliaqarnermut atatillugu pitsaassutsimut 

piumasaqaatit annertuumik suliarineqassapput. 

 

§ 12 Qitiusumi siunnersuisarfik 

Meeqqat pillugit suliassanik suliarinninnermut atatillugu kommunit siunnersorneqarnissamut 

ilitsersorneqarnissamullu periarfissaqarnerat pitsaasuuvoq. DCR-ip aamma kommunit 

akornanni suleqatigiinnissamut isumaqatigiissuteqartoqarpoq, tassani suleqatigiinnissamut 

killissaliussat nalinginnaasut nassuiarneqarlutik. Taamaattoq DCR-imik suleqateqarnermut 

killissaliussat aalajangersimanerusut suli KS-ip maqaasivai. assersuutigalugu DCR-ip aamma 

Nakkutilliinermut immikkoortortap akornanni paasissutissanik avitseqatigiittarneq. DCR-ip 

paasissutissat kommunit sulisuinit supervision-ertitsinermut atatillugu pissarsiai qanoq 

iliuuseqarfigineqartarpat? imaluunniit DCR suliami aalajangersimasumi, qanoq taanna 

suliarineqassanersoq kukkusumik siunnersuisimappat/suliarinnissimappat? 

 

Akissut: Ilanngunneqanngilaq. Aallaaviatigut kommunalbestyrelsip paasissutissanik inunnut 

tunngasunik ingerlatitseqqissinnaanissaanut innuttaasoq akuersissuteqaqqaartussaavoq, 

takuuk §13, imm. 2. Taamaattoq kommunalbestyrelsi, suliami pisut, ilanngullugu innuttaasup 

inatsisitigut pisinnaatitaaffii, takuuk § 13, imm. 3, tamanna ajornartinngippassuk 

paasissutissanik inummut tunngasunik ingerlatitseqqissinnaavoq. Aalajangersakkamut 

nassuiaatit itisiliisumik nassuiaapput, pisut taamaattut qaqugukkut pilersinnaanersut. 

Taamaattumik pissutsit taakkua inatsimmi matumani erseqqinnerusumik sammineqanngillat. 

Paasissutissat DCR-ip supervision-ertitsinermi pissarsiarisa, inunnut paasissutissanut 

inatsimmut naapertuuttumik pineqartussaapput. 

 

Kukkusumik siunnersuinermi /suliarinninnermi, tamanna taarsiissuteqartarnermut inatsisini 

maleruagassat nalinginnaasut malillugit suliarineqartariaqassaaq.  

 

§21 Ikiorsiissutit 

Meeqqanut, Ilaqutariinnut Atuarfeqarnermullu Ingerlatsiviup (MIA) aammaloorluni (takuuk 

Tusarniaanermut akissuteqaat) meeqqat pillugit inatsimmi tapersiissutaasartunut, pisortanit 

ikiorsiissutit ataanniittussanut, ammaassisoqarmat naapertuutinngitsoq uparuassavaa. 

Aningaasatigut ikiorsiisarneq innersuussutigineqarpoq, ilanngullugit ineqarnermut akiliutit 

akilinngitsuukkat. KS-ip inissiinissanik pitsaaliuinermik siunertaqarneq ataqqivaa, kisianni 

isumaqarluni ulluinnarni suliaqarnermi periarfissaq naapertuutinngitsorujussuusoq. 

Innuttaasoq taamaalilluni”karsini” marlunni ilaatigut ineqarnermut akiliummut 

akilinngitsuukkamut ikiorneqarnissaq pillugu qinnuteqarsinnaanermini, nammineerluni 

aningaasaqarnerminut akisussaasuunerminut akisussaasuujumannginnissamut suli allamik 

periarfissaqalissaaq. 

 

Meeqqanut aningaasatigut tapersiinermi meeraq toqqaannartumik aallaavigineqarnerussaaq, 

soorlu assersuutigalugu efterskolertitsineq (aamma tassani immikkut pisariaqartitsineq 

aallaavigalugu), atisat ukiorsiutit, ineriartortitsinissamut periarfissaqarneq. Periarfissaq alla 

tassaasinnaavoq inuusuttunut inissiamut tapersiineq, taamaattumik pissarsinissaq 

ajornarsimanngippat. Inuusuttut 18-it inorlugit ukiullit INI imaluunniit Iserit aqqutigalugu 

inissiamik pissarsisinnaanngillat, taamaattumik inuusuttoq angerlarsimaffimmini 

najugaqarsinnaanngippat inissiinissaq pisariaqartarpoq. 

 

Akissut: Ilanngunneqanngilaq. 

 

§ 24 Angajoqqaat akisussaaffeqarnerat 

Angajoqqaat akisussaaffeqarnerat qanoq paasisariaqarnersoq ersarissumik nassuiarneqarnera 

KS-ip ujartorpaa. Oqaaseq aalajangersimasuunngilaq, tamat oqallinneranni tusarsaavallaarani. 

KS-ip suliniutini neqeroorutigisatsinni, ilaatigut oqaloqatigiinnerni, ilaqutariinnik 

isumaqatigiisitsiniarnerni, siunnersuinerni ilitsersuinernilu, ilaqutariinnik ineriartortitsinermut 

pikkorissaanerni, ilaqutariinnik katsorsaanerni il.il., angajoqqaat akisussaaffeqarrnerat aamma 

angajoqqaatut piginnaasaqarneq annertuumik suliniarfigaa. Ulluinnarni suliaqarnermi 

angajoqqaat akisussaaffimminnik naammassinninissaasa qulakkeernissa ajornakusoortarpoq, 

akisussaaffik amerlanertigut kommunimut tuttarpoq. 

Ilaqutariit isumalluuteqarluartut paragraffi taanna iluaqutigisinnaavaat, tassami ilaqutariit 

pilersitsiviulluartumik suleqatigalugit aallartitoqarsinnaassammat aammalu ilaqutariit 

namminneerlutik ujartorsimanngissinnaasaannik ikiorneqarsinnaassallutik. 

 

Akissut: Ilanngunneqanngilaq. Angajoqqaat akisussaaffeqarnerat inatsimmi 

annertunerusumik nassuiarneqanngilaq. Meeqqap atugarissaarnissaanut tunngatillugu 

illuatungeriit akornanni suleqatigiilluarnissaq sammillugu pitsaaliuilluni suliniuteqarnertut, 

pilersitsiviulluartumik suleqatigiinnermi angajoqqaat akuutinneqartarnissaannik taamaallaat 

aalajangersagaq siunertaqarpoq. 

 

§ 25 Meeqqat akisussaaffeqarnerat 

KS-ip sapinngisamik meeqqat inuusuttullu unammilligassaannik aaqqiiniarnermi 

akuutinniartapai kajumilersinniartarlugillu. Meeqqat tamanna sapersimanngippassuk, 

namminneq siunissaannut akisussaaffeqarnissaannut akuutinneqartarnerat pitsaasuuvoq. 

Taamaattoq suliaqarnermi pissusilersornerannut peqqusissuteqarnerit meeqqamit 

naammassineqarnissaannut atuutsitsiniarneq ajornakusoortarpoq. KS-ip Inuusuttunut 

siunnersortini ineriartortitsinermik ingerlataqarneq neqeroorutigisarpaa, tamannalu 

inuusuttunik oqaloqateqarnermit peqqusissuteqarnermillu sunniuteqarnerussasoq ilimanarpoq. 

Inuusuttut assersuutigalugu atuarnerminnik paarsinissaannut, kissaatigineqartumik 

pissusilersornissamut kajumissuseqalersinniarlugit annertuumik sulivugut. 

 

Akissut: Oqaaseqaat inatsisip atuutsinneqarnerata ingerlaqqinnerani ilaatinneqassaaq. 

 

§ 27 Angajoqqaatut oqartussaassusilimmik akuersititseqqaarluni inissiineq 

Imm. 4-imi angajoqqaatut oqartussaasup meeqqap inissinneqarfianut inissinneqarnissaa 

periarfissiissutigineqarpoq. Suliaqarnermi ulloq unnuarlu paaqqinniffiit, angajoqqaatut 

oqartussaasumik meeqqamut peqatigitillugu inissiinissamut inissaqartitsisut 

periarfissaqartullu, amerlanngillat. Ilaqutariinnik katsorsaanissamut neqerooruteqarpoq, KS-

imi aammalu paaqqinniffinni Namminersorlutik Oqartussanit pigineqartuni ilaqutariit 

ataatsimoortillugit inissinnissaannik qulakkeerisinnaasunik. Kisianni siunertaavoq 

pitsaaliuinissaq aammalu siunertaasoq malillugu immikkuullarissumik siunertaqartumik 

nalilerneqarluni. 

 

Angajoqqaatut oqartussaasup meeqqamut peqatigisillugu inissinneqarnerani kommunit 

annertuumik aningaasartuuteqartussaanerisa saniatigut, inatsimmi tunngaviusumut tassunga 

sanilliullugu immikkuullarissumik killissaliisoqartariaqaraluarpoq. Aammattaaq 

suliaqarnermi taamatut inissiinissamut periarfissanik peqassaaq, tassami kommunit 

taamaanngippat akunnittarfimmiititsinermut akiliisariaqalersinnaapput imaluunnit 

angajoqqaatut oqartussaasumut akeqanngitsumik ineqartitsisariaqarsinnaallutik. Maannakkut 

tikeraarluni angalanerit aningaasaliivigineqarsinnaapput, tamanna paragraffimi 

siunertaasimappat, angajoqqaatut oqartussaasup aamma meeqqap imminnut 

attaveqatigiinnissaannik qulakkeerisumik. 

 

Akissut: Ilanngunneqanngilaq. Aalajangersakkami kommunalbestyrelsip angajoqqaatut 

oqartussasut imaluunniit ilaqutaasut allat inissiiviusumi ulloq unnuarlu 

inissinneqarnissaannik neqerooruteqarsinnaanera taamaallaat periarfissiissutigineqarpoq. 

Aalajagersakkap siunertarinngilaa meeqqap inissinneqarnerannt atatillugu angajoqqaat 

akunnittarfimmiitinnissaannik imaluunniit allatut inissaqartinnissaannik 

neqerooruteqarnissamut kommunalbestyrelsi pisussaaffeqartoq allassimasoqanngilaq. 

§ 36 Matoqqasumut inissiineq 

Oqaatigineqassaaq isumannaallisagaasumik inissiinissamut akisussaaffeqarneq 

kommunalbestyrelsimut nuunneqartoq, naak inissiinissaq utaqqiisaagallartutut 

isikkoqaraluartoq. Maannamut isumannaallisagaasumut inissiinissap isumagineqarnissaanut 

Naalakkersuisut akisussaasuusimapput. Siunertamut inissiaq ataaseq aaqqissuullugu KS-ip 

sulissutigilereerpaa, kisianni inuusuttup toqqissisimasunik atugaqarnissaanik qulakkeerisut 

aalajangersakkat maqaasillugit. Nassuiaatini allassimavoq meeraq pissusiviusuni politiinit 

tigusarineqarsimasoq, Taamaattumik taakkua meeqqamut taamatullu sulisut inissiinerup 

nalaani isumannaatsuunissaannut akisussaasuusut, aalajangersakkami 

allassimasariaqaraluarpoq. Inuusuttumut ulorianarsinnaasumut aammalu 

annertoorujussuarmik persuttaasartumut tunngatillugu isumannaallisaanerup 

isumaginninnermi siunnersortimut imaluunniit perorsaasumut isumagitinnissaa 

naammanngilaq akisussaassuseqarnerunanilu. Isumaginnittoqarfiup suliassaa 

tassaasariaqarpoq meeqqap inissinneqarnermi nalaani pisariaqartitai, aammalu 

tassaasariaqarani isumannaallisaanermik isumaginninninneq. Isumaginnittoqarfik tamanna 

pisariaqassagaluarpat meeqqamik noqinninnissamut imaluunniit tigusarinninnissamut 

naammattumik inatsimmi tunngavissaqanngilaq. 

 

Meeraq tigusarineqarnissami tungaanut inissinneqarsimasuuppat imaluunniit 

isumannaallisagaasumi immikkoortortaqarfimmi inissinneqarsimalluni, sulisunik meeqqat 

ilisarisimasaannik toqqissisimanartitaannillu ilaasoqartariaqarpoq. Aammattaaq 

Naalakkersuisut sulisuni inuusuttunut ajornartorsiortunut tunngasunik misilittagaqartunik 

atugassiillutik ikiuutissappata, tamanna naapertuutissaaq, Kommunit inunnik 

meeraaqqerivimmut assigisaanulluunniit aallertassappata, tamanna 

naapertuutinngitsorujussuussaaq. 

 

Taamaalilluni taakkua sunnertiasut isumannaariviginissaannut suliassaqarfiit akimorlugit 

aammalu suliaqarfiit akimorlugit akisussaasoqartariaqarpoq. 

 

Akissut: Inissanut isumannaallisagaasunut tunngatillugu inatsisip atuutsinneqarnerata 

ingerlanera, ilanngullugu paarnaarussivimmi inissiinerit, suliassaqarfiit akimorlugit 

suleqatigiinnermi ingerlanneqassaaq, tassani politiinit, pinerluttulerisunit, kommuninit 

aamma naalakkersuisoqarfimmit allartitat qaaqquneqassallutik. Tamatuma inernerisai 

inatsimmi matumani tunngaveqartumik nalunaarutinik suliaqarnermi ilaatinneqassapput. 

 

§ 42 Inisseereernerup kingorna isumaginninneq 

Inuusuttortatta ajornartorsiortut inisseereernerup kingorna isumagineqartarnissaannut KS 

isumaqataasorujussuuvoq. Taamaattoq inuusuttut ilaasa inisseereernerup kingorna 

isumagineqarnissamik neqeroorfigineqartut, neqeroorutit atortanngikkaat misigineqartarpoq, 

Taamaattumik allassimasariaqarpoq inuusuttut ineriartornissamut piukkunnaateqassasut. 

Tamatumani inuusuttut kajumissuseqanngitsut imaluunniit tapersiivigineqarusunngitsut, 

inuusuttunit neqeroorummit iluaquserneqartussanit, isumalluutinik tigusinnginnissaat 

qulakkeerneqassaaq. 

 

Akissut: Ilanngunneqanngilaq. Aalajangersakkami qulakkeerneqarpoq, inisseereernerup 

kingorna isumaginninnerup, pisuni inisseereernerup kingorna isumaginninneq inuusuttup 

atugaannut, peqqissusaanut ineriartorneranullu pingaaruteqartutut isigineqartariaqartillugu, 

neqeroorutigineqartarnissaa. Inuusuttoq kajumissuseqarani imaluunniit 

tapersiivigineqarusugani pisoqartillugu, tunngavissarititaasut 

naammassineqarsimanngitsutut isigineqarput, tamatuma kingorna inuusuttup 

inisseereernerup kingorna isumagineqarnissaanik neqerooruteqarnissamut 

kommunalbestyrelsi pisussaaffeqassanani.  

 

§ 59 Pineqaatissiisarnernut aalajangersakkat 

Pineqaatissiisarnernut siunertaasup itisiligaasumik nassuiarneqarnera KS-ip maqaasivaa. 

Nakkutilliinermut immikkoortortaq suliassanik suliarinninnermut tunngatillugu 

iliuuseqarnissamik peqqusisinnaareerpoq aammalu kommunit meeqqanik sumiginnaanissaq 

siunertarisanngilaat. Taamaattoq paragraffi taanna immikkut annertuunik pisoqarnerani 

qaqutiguinnaq atorneqartassasoq KS-ip tatigaa. 

 

Aningaasat taakkua pineqaatissiinermi tassani tunniunneqartut toqqaannartumik meeqqanut 

iluaqutaassappata naleqqutissaaq. Kommunit missingersuutiminni annertuumik 

tatisimaneqareerput aammalu pineqaatissiissutip taassuma kommunip karsia 

aningaasartuuteqarteqqittussaavaa. Tamanna naggataatigut iliuusissatut neqeroorutaasunut 

meeqqanut ikiuutaasussanut, ajoqutaasinnaavoq. 

 

Naggataatigut paragraffini aaqqissuussineq imaluunniit tulleriinnilersuineq naapertuunnersoq 

isumaliutersuutigineqarsinnaavoq, kisianni tamanna isikkuanuunerusoq tunngavoq, 

soorunami imarisai pingaarnerpaajullutik. 
 

 

 


